1. Dandin: Kavyadarsa, Paricchedas 1 & 2 (6th-7th century)
अप्रस्तुतप्रशंसा स्यादप्रक्रान्तेषु या स्तुतिः    । । २.३४०  । ।
सुखं जीवन्ति हरिणा वनेष्वपरसेविनः  
अन्नैरयत्नसुलभैस्तृणदर्भाङ्कुरादिभिः   । । २.३४१  । ।
सेयं अप्रस्तुतैवात्र  मृगवृत्तिः प्रशस्यते  
राजानुवर्तनक्लेशनिर्विण्णेन  मनस्विना  । ।इत्यप्रस्तुतप्रशंसा । ।   । । २.३४२  । ।
2. Bhamaha: Kavyalamkara (7th century)
अधिकारादपेतस्य वस्तुनोऽन्यस्य या स्तुतिः   ।
अप्रस्तुतप्रशंसेति सा चैवं कथ्यते यथा   । । ३.२९  । ।
प्रीणितप्रणयि स्वादु काले परिणतं बहु   ।
विना पुरुषकारेण फलं पश्यत शाखिनाम्  । । ३.३०  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti
अथ पञ्चमो वर्गः  ।
#<अपह्नुतिं विशेषोक्तिं विरोधं तुल्ययोगितां  ।
अप्रस्तुतप्रशंसा च व्याजस्तुतिविदर्शने  । । ऊक्स्स्_५.१  । ।>#

#<उपमेयोपमां चैव सहोक्तिं संकरं तथा  ।
परिवृत्तिं च जगदुरलङ्कारान्परे गिरां  । । ऊक्स्स्_५.२  । ।>#

अप्रस्तुतप्रशंसा----
#<अधिकारादपेतस्य वस्तुनोऽन्यस्य या स्तुतिः  ।
अप्रस्तुतप्रशंसेयं प्रस्तुतार्थनुबन्धिनी  । । ऊक्स्स्_५.८  । ।>#

अधिकारादुपवर्णनावसरादपगतस्य प्राकरणिकादपरस्य वस्तुनो यत्रोपनिबन्धः सा अप्रस्तुतप्रशंसा  ।
न चैवमपि तस्या उन्मत्तप्रलापप्रख्यता, यतः सा केनचित्स्वाजन्येन प्रस्तुतमर्थमनुबध्नति  ।
तदुक्तम्---प्रस्तुतार्थानुबन्धिनीति  ।
तस्या उदाहरणम्-----
यान्ति स्वदेहेषु जरामसंप्राप्तोपभोक्तृकाः  ।
फलपुष्पर्द्धिभाजोऽपि दुर्गदेशवनश्रियः  । । ऊक्स्स्_५.*७  । ।
अत्र कृच्छ्रेण गन्तुं शक्यते यस्मिन्देशे तद्गतकाननानां शोभा अप्राकरणिक्य एव स्वदेहजर्जरतयोपवर्णिताः  ।
ताभिश्च सादृश्यं स्वाजन्येन भगवतीचेष्टितमुपमेयभूतं एवंविधरूपतयावगम्यते  ।
दुर्गेति "सुदुरोरधिकरण"इति डप्रत्ययः  । ।
5. Anandavardhana: Dhvanyaloka (820-890)
अप्रस्तुतप्रशंसायां अपि यदा सामान्यविशेषभावान्निमित्तनिमित्तिभावाद्वा अभिधीयमानस्याप्रस्तुतस्य प्रतीयमानेन प्रस्तुतेनाभिसम्बन्धस्तदाभिधीयमानप्रतीयमानयोः समं एव प्राधान्यं  । यदा तावत्सामान्यस्याप्रस्तुतस्याभिधीयमानस्य प्राकरणिकेन विशेषेण प्रतीयमानेन सम्बन्धस्तदा विशेषप्रतीतौ सत्यां अपि प्राधान्येन तत्सामान्येनाविनाभावात्सामान्यस्यापि प्राधान्यं  । यदापि विशेषस्य सामान्यनिष्ठत्वं तदापि सामान्यस्य प्राधान्ये सामान्ये सर्वविशेषाणां अन्तर्भावाद्विशेषस्यापि प्राधान्यं  । निमित्तनिमित्तिभावे चायं एव न्यायः  ।
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)
अधिकारादपेतस्य वस्तुनोऽन्यस्य या स्तुतिः  ।
अप्रस्तुतप्रशंसा सा त्रिविधा परिकीर्त्तिता  । ।
अप्रस्तुतस्य वर्णनं प्रस्तुताक्षेपिम इत्यर्थः  ।
स चाक्षेपस्त्रिविधो भवति---सामान्यविशेषभावात्, निमित्तनिमित्तिभावात्सारूप्याच्च  ।
तत्र प्रथमे प्रकारद्वये प्रस्तुताप्रस्तुतयोस्तुल्यमेव प्राधान्यमिति प्रतिज्ञां करोति-अप्रस्तुतेत्यादिना प्राधान्यमित्यन्तेन  ।
तत्र सामान्यविशेषभावेऽपि द्वयी गतिः--सामान्यमप्राकरणिकं शब्देनोच्यते, गम्यते तु प्राकरणिको विशेषः स एकः प्रकारः  ।
यथा--- अहो संसारनैर्घृण्यमहो दौरात्म्यमापदां  ।
अहो निसर्गजिह्मस्य दुरन्ता गतयो विधेः  । ।
अत्र हि दैवप्राधान्यं सर्वत्र सामान्यरूपमप्रस्तुतं वर्णितं सत्प्रकृते वस्तुनि क्वापि विनष्टे विशेषात्मनि पर्यवस्यति  ।
तत्रापि विशेषांशस्य सामान्येन व्याप्तत्वाद्य्वङ्ग्यविशेषवद्वाच्यसामान्यस्यापि प्राधान्यम्, न हि सामान्यविशेषयोर्युगपत्प्राधान्यं विरुध्यते  ।
यदा तु विसेषोऽप्राकरमिकः प्राकरणिकं सामान्यमाक्षिपति तदा द्वितीयः <<बालप्रिया>> तत्कथमित्यत्राह--सङ्कीर्णतेति  ।
ऽमिक्षत्वम्ऽ इत्यस्य विवरणम्---लोलीभाव इति  ।
आत्यन्तिकस्संश्लेष इत्यर्थः  ।
अधिकारादिति भामहीयमिदं  ।
अधिकारः प्रस्तुतत्वं  ।
सारार्थं व्याचष्टे-अप्रस्तुतस्य वर्णनमिति  ।
स्तुतिशब्दार्थकथनं वर्णनमिति  ।
द्वयी गतिरिति  ।
प्रकारद्वयमित्यर्थः  ।
स इति  ।
सामान्याद्विशेषप्रतीतिरूप इत्यर्थः  ।
दैवप्राधान्यमिति  ।
ऽदैवस्वातन्त्र्यम्ऽ इति च पाठः  ।
सर्वत्र सामान्यरूपमिति  ।
संसारनैर्घृण्यादावनुगतमित्यर्थः  ।
सर्वस्य तदायत्तस्थितित्वादिति भावः  ।
क्वापीति  ।
प्रेयसीपुत्रादिरूप इत्यर्थः  ।
अत्र व्यङ्ग्यवाच्ययोस्समप्राधान्यं दर्शयति--तत्रापीत्यादि  ।
ननु व्यङ्ग्यस्य विशेषस्यास्तु प्राधान्यं, वाच्यस्य सामान्यस्य तत्कथं स्यादित्यत्राह--विशेषांशस्येति  ।
प्राधान्यमिति  ।
ध्वनिसम्भावनां निराकरोति  ।
अप्रस्तुतप्रशंसायामपि यदा सामान्यविशेषभावान्निमित्तनिमित्तिभावाद्वा अभिधीयमानस्याप्रस्तुत्सय प्रतीयमानेन प्रस्तुतेनाभिसम्बन्धः तदाभिधीयमानप्रतीयमानयोः सममेव प्राधान्यं  ।
यदा तावत्सामान्यस्याप्रस्तुतस्याभिधीयमानस्य प्राकरणिकेन विशेषेण प्रतीयमानेन सम्बन्धस्तदा विशेषप्रतीतौ सत्यामपि प्राधान्येन तत्सामान्येनाविनाभावात्सामान्यस्यापि प्राधान्यं  ।
यदापि विशेषस्य सामान्यनिष्ठत्वं तदापि सामान्यस्य प्राधान्ये सामन्ये सर्वविशेषाणामन्तर्भावाद्विशेषस्यापि प्राधान्यं  ।
<<लोचनं>> प्रकारः  ।
यथा--- एतत्तस्य मुखात्कियत्तकमलिनीपत्त्रे कणं पार्थसो यन्मुक्तामणिरित्यमंस्त स जडः शृण्वन्यदस्मादपि  ।
अङ्गुल्यग्रलघुक्रियाप्रविलयिन्यादीयमाने शनै. स्तत्रोङ्डीय गतो हहेत्यनुदिनं निद्राति नान्तः शुचा   । ।
अत्रास्थान्.ए महत्त्वसम्भवनं सामान्यं प्रस्तुतम्, प्रस्तुतं तु जलबिन्दौ मणित्वसम्भावनं विशेषरूपं वाच्यं  ।
तत्र्रापि सामान्यविशेषयोर्युगपत्प्राधान्ये न विरोध इत्युक्तं  ।
एवमेकः प्रकारो द्विभेदोऽपि विचारितः, यदा तावदित्यादिना विशेषस्यापि प्राधान्यमित्यन्तेन  ।
एतमेव न्यायं निमित्तनैमित्तिकभावेऽतिदिशंस्तस्यापि द्विप्रकारतां <<बालप्रिया>> विशेषप्राधान्यनान्तरीयकत्वं सामान्यप्राधान्यस्येति भावः  ।
न हि विरुध्यत इति  ।
यथाऽरक्तं पटं वयेऽत्यादौ द्वयोस्त्रयाणं वा विधिरित्भावः  ।
एतदिति  ।
मुखादिति  ।
आरम्भत इत्यर्थः  ।
प्रथमतस्सम्भूतमिति यावत् ।
ऽएतद्वक्ष्यमाणं शृण्विऽति सम्बन्धः  ।
मुक्तामणिरित्यमस्त यतेतत्तस्य जडस्य कियत्वक्ष्यमाणापेक्षया अत्यल्पमेवेत्यर्थः  ।
साद्दश्यनिमित्तकस्तद्भ्रमस्य सम्भवाज्जलकणे मुक्तामणिभ्रमो भवेदिति भावः  ।
शृण्विति  ।
अस्मात्पूर्वोक्तात् ।
अन्यदपि त्वं शृणु; किं तदित्यत्राह---अङ्गुलीति  ।
स जड इत्यत्राप्यनुषज्यते  ।
जातमुक्तामणिभ्रमो जड इत्यर्थः  ।
तत्रेति  ।
तस्मिञ्जलकण इत्यर्थः  ।
ऽकुत्रोड्डीयेऽति पाठे तु तस्मिन्निति शेषो बोध्यः  ।
शनैः मुक्तामणिबुध्या मन्दं  ।
आदीयमाने अङ्गुल्यग्रस्य लघुक्रियया अल्पचाचलनेन प्रव्लयिनि अङ्गुलोवेव लग्र इत्यर्थस्तथा सति  ।
उड्डीयेति  ।
अयमिति शेषः  ।
तस्यादर्शिनान्ममायं मुक्तामणिः खमुत्पत्य गत इति मत्वा अन्तःशुचा न निद्रातीत्यर्थः  ।
निमित्तनिमित्तिभावे चायमेव न्यायः  ।
यदा तु सारूप्यमात्रवशेनाप्रस्तुतप्रशंसायामप्रकृतप्रकतयोः <<लोचनं>> दर्शयति---निमित्तेति  ।
कदाचिन्निमित्तमप्रस्तुतं सदभिधीयमानं नैमित्तिकं प्रस्तुतमाक्षिपति  ।
यथा----- ये यान्त्यभ्युदये प्रीतिं नोज्झन्ति व्यसनेषु च  ।
ते बान्धवास्ते सुहृदो लोकः स्वार्थपरोऽपरः   । ।
अत्राप्रस्तुत.ं सुहृद्बान्धवरूपत्वं निमित्त्सज्जनासक्त्या वर्णयति नैमित्तिकीं श्रद्धेयवचनतां प्रस्तुतामात्मनोऽभिव्यङ्क्तुम्; यत्र नैमित्तिकप्रतीतावपि निमित्तप्रतीतिरेव प्रधानीभवत्यनुप्राणाकत्वेनेति व्यङ्ग्यव्यञ्जकयोः प्राधान्यं  ।
कदाचित्तु नेमितितकमप्रस्तुतं वर्ण्यमानं सत्प्रस्तुतं निमित्तं व्यनक्ति  ।
यथा सेतौ--- 
सग्गं अपारिजाअं कोत्थुहलच्छिरहिअं महुमहस्स उरं  ।
सुमराभि महणपुरओ अमुद्धान्दं च हरजडापब्भारं  । ।
अत्र जाम्बवान्कौस्तुभलक्ष्मीविरहितहरिवक्षःस्मरणादिकमप्रस्तुतनेमित्तिकं वर्णयति प्रस्तुतं वृद्धसेवाचिरजीवित्वव्यवहारकौशलादिनिमित्तभूतं मन्त्रितायामुपादेयमभिव्यङ्क्तुं  ।
तत्र निमित्तप्रतीतावपि नेमित्तिकं वाच्यभूतम्; प्रत्युत तन्निमित्तानुप्राणितत्वेनोद्धुरकन्धरीकरोत्यात्मानमिति समप्रधानतैव वाच्यव्यङ्ग्ययोः  ।
तत्रापि द्वौ प्रकारौ---अप्रस्तुतात्कदाचिद्वाच्याच्चमत्कारः, व्यङ्ग्यं तु तन्मुखप्रेक्षं  ।
यथास्मदुपाध्यायभट्टेन्दुराजस्य---- प्राणा येन समर्पितास्तव बलाद्येन त्वमुत्थापितः स्कन्धे यस्य चिरं स्थितोऽसि विदधे यस्ते सपर्यामपि  ।
तस्यास्य स्मितमात्रकेण जनयन्प्राणापहारक्रियां भ्रातः प्रत्युपकारिणां धुरि परं वेताल लीलायते  । ।
<<बालप्रिया>> अत्रास्थान इति  ।
जडानामिति शेषः  ।
ये इति  ।
अपरः उक्तविपरीतवृत्तिः  ।
निमित्तं श्रद्धेयवचनतानिमित्तं  ।
सज्जनासक्त्येति  ।
सज्जनबहुमत्येत्यर्थः  ।
नैमित्तकेति  ।
श्रद्धेयवचनतेत्यर्थः  ।
निमित्तप्रतीतिरेवेति  ।
न हि वक्तुस्तथाविधबान्धवत्वादिप्रतीतिं विना श्रद्धेयवचनत्वं प्रतीतिपथमवतरेदिति भावः  ।
सग्गमिति  ।
स्वर्गमपारिजातं कौस्तुभलक्ष्मीरहितं मधुमथनस्योरः  ।
स्मरामि मथनात्पुरतः अमुग्धचन्द्रं च हरजटाप्राग्भारं  । ।
इति छाया  ।
वृद्धेत्यादित्रयं प्रस्तुतमित्यस्य विशेषणम  ।
उद्धुरकन्धरीकरोतीति  ।
प्रधानीकरोतीत्यर्थः  ।
तन्मुखप्रेक्षमिति  ।
तथा च अप्रधानमिति भावः  ।
प्राणा इति  ।
प्रधानगुणफभावाभ्यां व्यङ्ग्यस्यैवं व्यवस्थिते  ।
काव्ये उभे तोऽन्यद्यत्तञ्चित्रमभिधीयते   । । ४१  । ।
चित्रं शब्दार्थभेदेन द्विविधं च व्यवस्थितं  ।
तत्र किञ्चिच्छब्दचित्रं वाच्यचित्रमतः परम्  । । ४२  । ।
 ।
<<लोचनं>> इति पाठे समृद्धेन ऋद्धिमात्रेण सात्पुरुषो न तु गुणादिनेति व्याख्येयं  ।
नात्यन्तमिति  ।
वाच्यभावनियमो नास्ति नास्तीति न शक्यं वक्तुं, व्यङ्ग्यस्यापि भावादिति तात्पर्यं  ।
तथा हि उत्पथजाताया इति न तथाकुलोद्भूतायाः  ।
अशोभनाया इति लावण्यरहितायाः  ।
फलकुसुमपत्र्ररहिताया इत्येवम्भूतापि काचित्पुत्रिणी वा भ्रात्रादिपक्षपरिपूर्वतया सम्बन्धिवर्गपोषिता वा परिरक्ष्यते  ।
बदर्या वृत्तिं ददत्पामर भोः, हसिष्यसे सर्वलोकैरिति भावः  ।
एवमप्रस्तुतप्रशंसां प्रसङ्गतो निरूप्य प्रकृतमेव यन्निरूपणीयं तदुप संहरति--तस्मादिति  ।
अप्रस्तुतप्रशंसायामपि लावण्येत्यत्र श्लोके यस्माद्य्वामोहो लोक्स्य दृष्टस्ततो हेतोरित्यर्थः   । । ४०  । ।
एवं व्यङ्ग्यस्वरूपं निरूप्य सर्वथा यत्तच्छून्यं तत्र का वार्तेति निरूपयितुमाह--प्रधानेत्यादिना  ।
कारिकाद्वयेन  ।
शब्दचित्रमिति  ।
यमकचक्रबन्धादिचित्रतया <<बालप्रिया>> ग्रन्थे पाठः  ।
वाच्यार्थ इत्यादिग्रन्थं तात्पर्यतो विवृणोति लोचने--वाच्यभावनियमो नास्तीति  ।
वाच्यार्थस्य सम्भवनियमो नास्तीत्यर्थः  ।
नास्तीति न शक्यं वक्तुमिति  ।
वाच्यार्थो न भम्भवतीति वक्तुं च न शक्यमित्यर्थः  ।
भावात्सत्त्वात् ।
व्यङ्ग्यमर्थमाह--न तथेत्यादि  ।
फलेत्यादेः पुत्रसहोदरादिरहिताया इति  ।
वृतिमित्यस्य रक्षामिति च व्यङ्ग्यमर्थमभिसन्धायाह--एवंभूतापीत्यादि  ।
एवं भूतापि अकुलीना लावण्यादिगुणरहिता च भवन्त्यपि  ।
परिरक्ष्यत इति  ।
जनेनेति शेषः  ।
इयं तु पुत्रादिरहिता च अतोऽस्या रक्षां कुर्वंस्त्वं परिहासास्पदं भविष्यसीत्यर्थः  ।
छायां दर्शयन्नाह--बदर्या इत्यादि  ।
तस्मादित्यनेन विवक्षितं हेतुं विवृणोति--अप्रस्तुतप्रशंसायामपीत्यादि   । । ४०  । ।
पूर्वोत्तरग्रन्थयोः सङ्गतिं दर्शयन्नुत्तरग्रन्थमवतारयति--एवमित्याति  ।
तच्छून्यमिति  ।
व्यङ्ग्यशून्यमित्यर्थः  ।
का वार्तेति  ।
को व्यवहार इत्यर्थः  ।
कारिकाद्वयेनाहेत्यन्वयः  ।
विभागप्रदर्शनमात्रेण सिद्धे शब्दचित्रं वाच्यचित्रमिति समशीर्षिकया व्यङ्ग्यस्यार्थस्य प्राधान्ये ध्वनिसंज्ञितकाव्यप्रकारः गुणभागे तु गुणीभूतव्यङ्ग्यता  ।
ततोऽन्यद्रसभावादितात्पर्यरहितं व्यङ्ग्यार्थविशेषप्रकाशनशक्तिशून्यं च काव्यं केवलवाच्यवाचकवैचित्र्यमात्राश्रयेणोपनिबद्धमालेख्यप्रख्यं यदाभासते तच्चित्रं  ।
न तन्मुख्यङ्काव्यं  ।
काव्यानुकारो ह्यसौ  ।
तत्र किञ्चिच्छब्दचित्रं यथा दुष्करयमकादि  ।
वाच्यचित्रं ततः शब्दचित्रादन्यद्व्यङ्ग्यार्थसंस्पर्शरहितं प्राधान्येन वाक्यर्थतया स्थितं रसादितात्पर्यरहितमुत्प्रेक्षादि  ।
अथ किमिदं चित्रं नाम? यत्र न प्रतीयमानार्थसंस्पर्शः  ।
प्रतीयमानो ह्यर्थस्त्रिभेदः प्राक्प्रदर्शितः  ।
तत्र यत्र वस्त्वलङ्गारान्तरं वा व्यङ्ग्यं नास्ति स नाम चित्रस्य कल्पयतां विषयः  ।
यत्र तु रसादीनामवलिषयत्वं स काव्यप्रकारो न सम्भवत्येव  ।
यस्मादवस्तुसंस्पर्शिता काव्यस्य नोपपद्यते  ।
वस्तु च सर्वमेव जगद्गतमवश्यं कस्यचिद्रसस्य भावस्य वाङ्ग्त्वं प्रतिपद्यते अन्ततो विभावत्वेन  ।
चित्तवृत्तिविशेषा हि रसादयः, न च तदस्ति वस्तु किञ्चिद्यन्न चित्तवृत्तिविशेषमुपजनयति तदनुत्पादने वा <<लोचनं>> प्रसिद्धमेव तत्तुल्यमेवार्थचित्रं मन्तव्यमिति भावः  ।
आलेख्यप्रख्यमिति  ।
रसादिजीवरहितं मुख्यप्रतिकृतिरूपं चेत्यर्थः  ।
अथ किमिदमिति आक्षेपे वक्ष्यमाण आशयः  ।
अत्रोत्तरम्--यत्र नेति  ।
आक्षेप्ता स्वाभिप्रायं दर्शयति--प्रतीयमान इति  ।
अवस्तुसंस्पर्शितेति  ।
कचटतपादिवन्निर्थकत्वं दशदाडिमादिवदसंबद्धार्थत्वं वेत्यर्थः  ।
<<बालप्रिया>> संज्ञाकरणस्याभिप्रायमाह--यमकेत्यादि  ।
बन्धादीति भिन्नं पदं  ।
प्रसिद्धमेवेति  ।
यमकादेरक्षरसन्निवेशविशेषरूपत्वात्तस्य चित्रत्वमलङ्कारविद्भिर्न्निश्चितमेवेत्यर्थः  ।
किन्निबन्धनमालेख्यप्रख्यत्वमित्त आह--रसादीति  ।
मुख्येत्यादि  ।
गुणालङ्कारकृतसौन्दर्यशालित्वेन ध्वनेरनुकृतिरूपं चेत्यर्थः  ।
किमिदमित्याक्षेपे हेतुं दर्शयति--वक्ष्यमाण इति  ।
अवस्तुसंस्पर्शितेत्येतद्द्वेधा विवृणोति--कचटतपादीत्यादि  ।
माभूदिति  ।
ध्वनिगुणीभूतव्यङ्ग्ययोरेव कविविषयत्वौचित्यादिति भावः  ।
भावं विवृणोति--काव्येत्यादि  ।
न निर्दिष्ट इति  ।
न तन्मुख्यं काव्यं काव्यानुकारो ह्यसाविति वचनादिति भावः  ।
असाविति  ।
चित्रविषय इत्यर्थः  ।
कविविषयतैव तस्य न स्यात्कविविषयश्च चित्रतया कश्चिन्निरूप्यते  ।
अत्रोच्यते--सत्यं न तादृक्काव्यप्रकारोऽस्ति यत्र रासादीनामप्रतीतिः  ।
किं तु यदा रसभावादिविवक्षाशून्यः कविः शब्दालङ्कारमर्थालङ्कारं वोपनिबध्नाति तदा तद्विवक्षापेक्षया रसादिशून्यतार्थस्य परिकल्प्यते  ।
विवक्षोपारूढ एव हि काव्ये शब्दानामर्थः  ।
वाच्यसामर्थ्यवशेन च कविविवक्षाविरहेऽपि तथाविधे विषये रसादिप्रतीतिर्भवन्ती परिदुर्बला <<लोचनं>> ननु मा भूत्कविविषय इत्याशङ्क्याह--कविविषयश्चेति  ।
काव्यरूपतया यद्यपि न निर्दिष्टस्तथापि कविगोचरीकृत एवासौ वक्तव्यः अन्यस्य वासुकिवृत्तान्ततुल्यस्येहाभिधानायोगात्कवेश्चेद्गोचरा नूनममुना प्रीतिर्जनयितव्या सा चावश्यं विभावानुभाव्यभिचारिपर्यवसायनीति भावः किं त्विति  ।
विवक्षा तत्परत्वेन नाङ्गित्वेन कथञ्चन  ।
इत्यदिर्योऽलङ्कारनिवेशने समीक्षाप्रकार उक्तस्तं यदा नानुसरतीत्यर्थः  ।
रसादिशून्यतेति  ।
नैव तत्र रसप्रतीतिरस्ति यथा पाकानभिज्ञसूदविरचते मांसपाकविशेषे  ।
ननु वस्तुसौन्दर्यादवश्यं भवति कदाचित्तथास्वादोऽकुशलकृतायामपि शिखरिण्यामिवेत्याशङ्क्याह--वाच्येत्यादि  ।
अनेनापीति  ।
पूर्वं सर्वथा तच्छून्यत्वमुक्तमधुना <<बालप्रिया>> अन्यस्येति  ।
कविगोचरीकृतादन्यस्येत्यर्थः  ।
वासुकिवृत्तान्ततुल्यस्येति  ।
अप्रकृतस्येत्यर्थः  ।
नन्वस्तु कविगोचरत्वं किमतस्तत्राह--कवेश्चेत्यादि  ।
यथोक्तम्-- स्वभावश्चायमर्थानां यन्न साक्षादमी तथा  ।
स्वदन्ते सत्कविगिरां गता गोचरतां यथा  । ।
इति   ।
नन्वस्तु प्रीतिजनकत्वं, तथापि कथं रसादिशून्यत्वाभाव इत्यत आह--सा चेत्यादि  ।
काव्यजन्यस्य प्रीतिविशेषस्य नियमेन रसास्वादैकनिबन्धनत्वादिति भावः  ।
ऽकिन्त्विऽत्यादिग्रन्थस्य भावं विवृणोति--विवक्षेत्यादि  ।
यदा नानुसरतीति  ।
तदनुसारेणालङ्कारोपनिबन्ध एवालङ्काराणां रसाङ्गत्वमिति भावः  ।
सदृष्टन्तं भावमाह--नैवेत्यादि  ।
तत्रेति  ।
समीक्षाप्रकारो य उक्तस्तदनुसरणं विनालङ्कारोपनिबन्धस्थल इत्यर्थः  ।
रसप्रतीतिरिति  ।
रसशब्देन शृङ्गारादिर्मधुरादिश्च रसो विवक्षितः  ।
तथास्वाद इति  ।
रसास्वाद इत्यर्थः  ।
शिखरिण्यामिवेति  ।
शिखरिणी नामदध्यादिमिश्रो भक्ष्यविशेषः  ।
ऽअनेनापीऽत्यपिशब्दार्थमाह--पूर्वभित्यादि  ।
तच्छून्यत्वं रसशून्यत्वं  ।
दौर्बल्यमिति  ।
रसास्वादस्येति शेषः  ।
भवतीत्यनेनाप प्रकारेण नीरसत्वं परिकल्प्य चित्रविषयो व्यवस्थाप्यते  ।
तदिदमुक्तम्---ऽरसभावादिविषयविवक्षाविरहे सति  ।
अलङ्कारनिबन्धो यः स चित्रविषयो मतः  । ।
रसादिषु विवक्षा तु स्यात्तात्पर्यवती यदा  ।
तदा नास्त्येव तत्काव्यं ध्वनेर्यत्र न गोचरः  । ।
ऽ एतच्च चित्रं कवीनां विशृङ्खलगिरां रसादितात्पर्यमनपेक्ष्यैव काव्यप्रवृत्तिदर्शनादस्माभिः परिकल्पितं  ।
इदानीन्तनानां तु न्याय्ये काव्यनय व्यवस्थापने क्रियमाणे नास्त्येव ध्वनिव्यतिरिक्तः काव्यप्रकारः  ।
यतः परिपाकवतां कवीनां रसादितात्पर्यविरहे व्यापार एव नशोभते  ।
रसादितात्पर्ये च नास्त्येव तद्वस्तु यदभिमतरसाङ्गतां नीयमानं न प्रगुणीभवत  ।
अचेतना अपि हि भावा यथायथमुचितरसविभावतया चेतनवृत्तान्तयोजनया वा न सन्त्येव ते ये यान्ति न रसाङ्गतां  ।
तथा चेदमुच्चेते--- <<लोचनं>> तु दौर्बल्यमित्यपिशब्दस्यार्थः  ।
अज्ञकृतायां च शिखरिण्यामहो खिखरिणीति न तज्ज्ञानाच्चमत्कारः अपि तु दधिगुडमरिचं चैतदसमञ्जसयोजितमिति वक्तारो भवन्ति  ।
उक्तमिति  ।
मयैवेत्यर्थः  ।
अलङ्काराणां शब्दार्थगतानां निबन्ध इत्यर्थः  ।
ननुऽतच्चित्रमभिधीयतेऽ इति किमनेनोपदिष्टेन  ।
अकाव्यरूपं हि तदिति कथितं  ।
हेयतया तदुपदिश्यत इति चेत्--घटे कृते कविर्न भवतत्येतदपि वक्तव्यमित्याशङ्क्य कविभिः खलु तत्कृतमतो हेयतयोपदिश्यत इत्येतन्निरूपयति--एतच्चेत्यादिना  ।
परिपाकवतामिति  ।
शब्दार्थविषयो रसौचित्यलक्षणः परिपाको विद्यते योषां  ।
<<बालप्रिया>> इति वक्तारो भवन्तीत्यनेन रसास्वादस्य दौर्बल्यं दर्शितं  ।
उक्तमित्यनेनान्योक्तत्वं दर्शितमिति भ्रमं वारयति--मयैवेति  ।
वृत्तिकारेण मयैवेत्यर्थः  ।
अकाव्यरूपमित्यादि  ।
तदकाव्यरूपमिति कथितं हीत्यन्वयः  ।
तदित्यस्य चित्रमित्यर्थः  ।
मध्ये शङ्कते--हेयतयेत्यादि  ।
हेयतया त्याज्यतया  ।
तत्चित्रं  ।
प्रतिवक्ति--घट इत्यादि  ।
तत्कृतमिति  ।
चित्रकाव्यं कृतमस्तीत्यर्थः  ।
ननु-- यत्पदानि त्यजन्त्येव परिवृत्तिसहिण्णुतां  ।
अपारे काव्यसंसारे कविरेकः प्रजापतिः  ।
यथास्मै रोचते विश्वं तथेदं परिवर्तते  । ।
शृङ्गारी चेत्कविः काव्ये जातं रसमयं जगत् ।
स एव वीतरागश्चेन्नीरसं सर्वमेव तत् । ।
भावानचेतनानपि चेतनवच्चेतनानचेतनवत् ।
व्यवहारयति यथेष्ट सुकविः काव्ये स्वतन्त्रतया  । ।
तस्मान्नास्त्येव तद्वस्तु यत्सर्वात्मना रसतात्पर्यवतः कवेस्तदिच्छया तदभिमतरसाङ्गतां न धत्ते  ।
तथोपनिबध्यमानं वा न चारुत्वातिशयं <<लोचनं>> यत्पदानि त्यजन्त्येव परिवृत्तिसहिण्णुतां  ।
इत्यापि रसौचित्यशरणमेव वक्तव्यमन्यथा निर्हेतुकं तत् ।
अपार इति  ।
अनाद्यन्त इत्यर्थः  ।
यथारुचि परिवृत्तिमाह--शृङ्गारीति  ।
शृङ्गारोक्तविभावानुभावव्यभिचारिचर्वणारूपप्रतीतिमयो न तु स्त्रीव्यसनीति मन्तव्यं  ।
अत एव भरतमुनिः--ऽकवेरन्तर्गतं भावंऽऽकाव्यार्थान्भावयतिऽ इत्यादिषु कविशब्दमेव  ।
मूर्धाभिषिक्ततया प्रयुङ्क्ते  ।
निरूपितं चैतद्रसस्वरूपनिर्णयावसरे  ।
जगदिति  ।
तद्रसनिमज्जनादित्यर्थः  ।
<<बालप्रिया>> तं शब्दन्यासनिष्णाताः शब्दपाकं प्रचक्षते  । ।
इत्यनेन पाकलक्षणमन्यदेवोक्तमित्यत आह--यत्पदानीत्यादि  ।
न तु स्त्रीव्यसनीति  ।
शृङ्गारिपदार्थ इति शेषः  ।
व्यसनमासक्तिः  ।
शृङ्गारीत्याद्युक्तार्थे उपष्टम्भकमाह--अत एवेत्यादि  ।
कवेरिति  ।
वागङ्गमुखरागेण सत्त्वेनाभिनयेन च  ।
कवेरन्तर्गतं भावं भावयन्भाव उच्यते  । ।
इति श्लोकः, काव्यार्थानित्यादिवाक्यं च नाट्यशास्त्रे सप्तमाध्याये वर्तेते  ।
वागङ्गमुखरागात्मना अभिनयेन सत्वलक्षणेन चाभिनयेन करणेन  ।
कवेः वर्णनानिपुणस्य योऽन्तर्गतोऽनादिप्रक्तनसंस्कारप्रतिभानमयो देशकालादिभेदाभावात्सर्वसाधारणीभावेनास्वादयोग्यश्चित्तवृत्तिलक्षणो भावस्तं  ।
भावयन्नास्वदयोग्यीकुर्वन् ।
काव्यार्थानित  ।
कोः कवतेर्वा कवनीयं काव्यं तत्र च पदार्थवाक्यार्थौ रसेष्वेवं पर्यवस्यत इत्यसाधारण्यात्प्राधान्यच्च काव्यस्यार्था रसाः अर्थ्यन्ते प्रधान्येनेत्यर्था, इति चाभिनवभारत्यां विवृतं  ।
कथं जगतो रसमयत्वमित्यत आह--तद्रसेत्यादि  ।
रसोपलक्षणमिति  ।
पुण्णाति  ।
सर्वमेतच्च माहकवीनां काव्येषु दृश्यते  ।
अस्माभिरपि स्वेषु काव्यप्रबन्धेषु यथायथं दर्शितमेव  ।
स्थिते चैवं सर्व एव काव्यप्रकारो न ध्वनिधर्मतामतिपतति रसाद्यपेक्षायां कवेर्गुणीभूतव्यङ्ग्यलक्षणोऽपि प्रकारस्तदङ्गतामवलम्बत इत्युक्तं प्राक् ।
यदा तु चाटुषु देवतास्तुतिषु वा रसादीनामङ्गतया व्यवस्थानं हृदयवतीषु च सप्रज्ञकगाथासु कासुचिद्य्वङ्ग्यविशिष्टवाच्ये प्राधान्यं तदपि गुणीभूतव्यङ्ग्यस्य ध्वनिनिष्पन्दभूतत्वेमेवेत्युक्तं प्राक् ।
तदेवमिदार्नीन्तनकविकाव्यनयोपदेशे क्रियमाणे प्राथमिकानामभ्यासार्थिनां यदि परं चित्रेण व्यवहारः, प्राप्तपरिणतीनां तु <<लोचनं>> शृङ्गारपदं रसोपलक्षणं  ।
स एवेति  ।
यावद्रसिको न भवति तदा परिदृश्यमानोऽप्ययं भाववर्गो यद्यपि सुखदुःखमोहमाध्यस्थ्यमात्रं लौकिकं वितरति, तथापि कविवर्णनोपारोहं विना लोकातिक्रान्तरसास्वादभूवं नाधिशेत इत्यर्थः  ।
चारुत्वातिशयं यन्न पुष्णाति तन्नास्त्येवेति संबन्धः  ।
स्वेष्विति  ।
विषमबाणलीलादिष्टु  ।
हृदयवतीष्विति  ।
ऽहिआललिआऽ इति प्राकृतकविगोष्ठ्यां प्रसिद्धासु  ।
लङ्घिअगाणा फलहीलऽओ होन्तुत्ति वढ्ढान्तीअ  ।
हालि अस्स आसिसं पालिवेसवतुआ विणिठ्ठविआ  । ।
<<बालप्रिया>> रससामान्योपलक्षकमित्यर्थः  ।
वीतरागश्चेदित्यादिकं विवृणोति--यावद्रसिको न भवतीत्यादि  ।
सुखेति  ।
मध्ये तिष्ठतीति मध्यस्थः तस्य भावो माध्यस्थ्यं सुखदुःखमोहानां यन्माध्यस्थ्यं तदेकानुभवं तन्मात्रमित्यर्थः  ।
मात्रपदेन रसास्वादव्यवच्छेदः  ।
वितरतीति  ।
भाववर्गस्य त्रिगुणात्मकत्वादिति भावः  ।
हृदयवतीष्वित्यस्य विवरणम्--
हिआललिआ इत्यादि  ।
त्रिवर्गेति  ।
त्रिवर्गस्य धर्मादित्रयस्य य उपायः, स एवोपेयो ज्ञातव्यस्तत्र कुशलास्वित्यर्थ-  ।
लङ्घिअ इति  ।
लङ्घितगगनाः कार्पासलता भवन्तीति वर्धयन्त्या  ।
हालिकस्याशिषं प्रतिवेश्यबधुका निर्वापिता  । ।
इतिच्छाया  ।
हे हालिक! कार्पासलताः त्वदुपजीवनभूताः कार्पासस्तम्बाः  ।
लङ्घितगगनाः अत्युच्चाः  ।
भवन्तु इति हालिकस्याशिषं वर्धयन्त्या पुनः पुनः कुर्वत्या कयाचित् ।
प्रातीति  ।
प्रातिवेशिनी वधूरित्यर्थः  ।
निर्वापिता निर्वृतिं प्रापिता  ।
कार्पासलतानां परिपोषे तत्स्थले निश्शङ्कं हालिकेन सह रमणं भविष्यतीति बद्धथा निर्वृतिरित्यनेन तच्चौर्यसम्भोगाभिलाषो वध्वा व्यज्यते, तच्च गुणीभूतम्; तदेतद्य्वाचष्टे--अत्रेत्यादि  ।
ध्वनिरेव काव्यमिति स्थितमेतत् ।
तदयमत्र संग्रहः--- यस्मिन्रसो वा भावो वा तात्पर्येण प्रकाशते  ।
संवृत्त्याभिहितौ वस्तु यत्रालङ्कार एव वा  । ।
काव्याध्वनि ध्वनिर्व्यङ्ग्यप्राधान्यैकनिबन्धनः  ।
<<लोचनं>> अत्र गोदावरीकच्छलतागहने भरेण जम्बूफलेषु पच्यमानेषु  ।
हालिकवधूः परिधत्ते जम्बूफलरसरक्तं निवसनमिति त्वरितयौर्यसंभोगसंभाव्यमानजम्बूफलरसरक्तत्वपरभागनिह्नवनं गुणीभूतव्यङ्ग्यमित्यलं बहुना  ।
ध्वनिरेव काव्यमिति  ।
आत्मात्मिनोरभेद एव वस्तुतो व्युत्पत्तये तु विभागः <<बालप्रिया>> प्रातिवेश्यिको निर्वृतिं प्रापित इति च लोचने पाठः  ।
सोऽपि साधुः  ।
तदनुसारेण गाथा छाया च पठनीया  ।
अत्र पक्षे सङ्केतस्थानार्थिनं स्वानुरक्तं प्रातिवेश्यिकं तत्सम्भोगाभिलाषिणी काचिद्यदृच्छया दृष्टं हालिकं प्रत्येवमाशीर्वादेन सङ्केतस्थानं ज्ञापितवतीति तत्सम्मोगाभिलाषो व्यङ्ग्यो बोध्यः  ।
गोलाकच्छेति  ।
गोदाकच्छनिकुञ्जे भरेण जम्बूषूपच्यमाना  ।
सुहालिकवधूर्नियच्छति जम्बूरसरक्तं सिचयं  । ।
इति च्छाया  ।
भरेणेत्यस्यातिशयेनेत्यर्थः  ।
लोचनेऽगोदेऽत्यादेः गोदावरीत्यादिविवरमं बोध्यं  ।
गुणीभूतं व्यङ्ग्यं दर्शयति---त्वरितेत्यादि  ।
त्वरितः पतितजम्बूफले निकुञ्चदेशे सिचयास्तरणे त्वरया कृतो यश्चौर्यसम्भोगस्तेन सम्भाव्यमानः समुत्पाद्यमास्तद्धेतुकतया तर्क्यमाणो वा यो जम्बूफलरसरक्तत्वेन परभागः सिच्यस्य तत्तद्भागे वर्णान्तरप्राप्तिः तस्य निह्नवनं गोपनेच्छेत्यर्थः  ।
गुणीभूतव्यङ्ग्यमिति  ।
सर्वावयवावच्छेदेन जम्बूफलरसरक्तस्य सिचयस्य परिधानेन तन्निह्नवनं गम्यते, तत्तु वाच्यार्थे गुणीभूतमित्यर्थः  ।
ननु ध्वनिकाव्ययोरात्मशरीरस्थानीययोर्भेदाद्वृत्तौऽ ध्वनिरेव काव्यम्ऽ इति सामानाधिकरण्येन निर्देशोऽनुपपन्न इत्यत आह--आत्मात्मिनोरित्यादि  ।
आत्मी देहः  ।
व्युत्पत्तये शिष्यजनव्युत्पादनाय  ।
विभाग इति  ।
ध्वनिः काव्यस्यात्मा सर्वत्र तत्र विषयी ज्ञेयः सहृदयैर्जनैः  । ।
8. Kuntaka: Vakroktijivita, with auto-commentary (950-1050)
एवं रूपकं विचार्य तत्सदृशसाम्यनिर्वचनामप्रस्तुतप्रशंसां प्रस्तौति---
_________________________________________________________________

अप्रस्तुतोऽपि विच्छित्तिं प्रस्तुतस्यावतारयन्  ।
पदार्थो वाथ वाक्यार्थः प्राप्यते वर्णनीयताम्  । । सूत्र ३.२५  । ।
यत्र तत्साम्यमाश्रित्य संबन्धान्तरमेव वा   ।
अप्रस्तुतप्रशंसेति कथितासावलङ्कृतिः   । । सूत्र ३.२६  । ।
अप्रस्तुतेत्यादि   ।
"अप्रस्तुतप्रशंसेति (कथितासाव) लङ्कृतिः" "अप्रस्तुतप्रशंसेति" नाम्नासौ कथितालङ्कारविद्भिरलङ्कृतिः   ।
कीदृशी---"यत्रऽ-यस्याम्"अप्रस्तुतोऽपिऽ---अविवक्षितः (अपि) पदार्थः "वर्णनीयतां प्राप्यते"---वर्णनाविषयः संपद्यते   ।
किं कुर्वन्?"प्रस्तुतस्यऽ-विवक्षितस्यार्थस्य "विच्छित्तिम्ऽ-उपशोभां "अवतारयन्ऽ-समुल्लासयन्  ।
द्विविधो हि तत्त्वभूतः पदार्थः संभवति   ।
वाक्यान्तर्भूतपदमात्रसिद्धोर्ऽथः सकलवाक्यव्यापककार्यो विविधस्वपरिस्पन्दातिशयत्वविशिष्टप्राधान्येन वर्तमानश्च   ।
तदुभयरूपमपि प्रस्तुतं प्रतीयमानतया चेतसि निधाय पदार्थान्तरमप्रस्तुतं तद्विच्छित्तिसंपत्तये वर्णनीयतामस्यामलङ्कृतौ कवयः प्रापयन्ति   ।
किं कृत्वा ? "तत्साम्यमाश्रिताय"--"तत्"---अनन्तरोक्तं रूपकालङ्कारोपकारि "साम्यं"---समत्वं, आश्रित्य---निमित्तीकृत्य, "संबन्धान्तरमेव वा " "संबन्धान्तरम्"---अपरं वा (संबन्धं) निमित्तभावादि संश्रित्य   ।
"वाक्यार्थः"---असत्य (भू) तो वा परस्परान्वितपदसमुदायलक्षणवाक्यकार्यभूतः   ।
साम्यं संबन्धान्तरं वा समाश्रित्याप्रस्तुतं प्रस्तुतशोभायै वर्णनीयतां यत्र नयन्तीति   ।
तत्र साम्यसमाश्रयणाद्वाक्यान्तर्भूताप्रस्तुतपदार्थप्रशंसोदाहरणं यथा 
लावण्यसिन्धुरपरैव हि केयमत्र यत्रोत्पलानि शशिना सह संप्लवन्ते   ।
उन्मज्जति द्विरदकुम्भतटी च यत्र यत्रापरे कदलिकाण्डमृणालदणडाः   । । टीका ३.९६  । ।
इति   ।
अत्र साम्यसमाश्रयणात्वाक्यान्तर्भूताप्रस्तुत (प्रशंसया) कविविवक्षितमुख्यपदार्थः प्रतीयते   ।
सकलवाक्यव्यापकाप्रस्तुतार्थप्रशंसोदाहरणं यथा--- छाया नात्मन एव या कथमसावन्यस्य निष्प्रग्रहा ग्रीष्मोष्मापदि शीतलस्तलक्षुवि स्पर्शोऽनिलादेः कुतः   ।
वार्ता वर्षशते गते किल फलं भावीति वार्तेव सा द्राघिम्णा मुषिताः कियच्चिरमहो तालेन बाला वयम्  । । टीका ३.९६  । ।
ठ्ठ  । ।
संबन्धान्तरसमाश्रयणात्वाक्यान्तर्भूताप्रस्तुतपदार्थप्रशंसोदाहरणं यथा--- 
इन्दुर्लिप्त इवाञ्जनेन जडिता दृष्टिर्मृगीणामिव प्रम्लानारुणिमेव विद्रुमलता श्यामेव हेमप्रभा   ।
कार्कश्यं कलया च कोकिलवधूकण्ठेष्विव प्रस्तुतं सीतायाः पुरतश्च हन्त शिखिनां बर्हाः सहर्हा इव   । । टीका ३.९७  । ।
अत्र इन्दुप्रभृतीनां निमित्तिनां विच्छायता निमित्तम्  ।
सीतायाः संबन्धी शोभातिशयसौकुमार्यमनोहरो मुखाद्यवयवसमूहः प्रकृताङ्गभूतभूषणान्तरोपनिबन्धसहायः प्रस्तुतप्रशंसां समर्पयन्सोत्कर्षः प्रतीयते   ।
एवमस्मादेव संबन्धा (न्तर) समाश्रयणात्सकलवाक्य-व्यापकाप्रस्तुतप्रशंसोदाहरणं यथा--- 
परामृशित सायकं क्षिपति लोचनं कार्मुके विलोकयति वल्लभास्मितसुधार्द्रवक्त्रं स्मरः   ।
मधोः किमपि भाषते भुवननिर्जयायावनिं गतोऽहमिति हर्षितः स्पृशति गात्रलेखामहो   । । टीका ३.९८  । ।
अत्र प्रकारान्तरप्रतिपादनागोचरस्तरुणीतारुण्यावतारस्तथाविधमन्मथचेष्टातिशयनिमित्तवतः तन्निमित्त(रूपसंबन्धाश्रयणात्प्रतीयते)   ।
असत्यभूतवाक्यार्थतात्पर्यप्रस्तुतप्रशंसोदाहरणं यथा--- 
तण्णत्थि किंपि पैणो पकप्पिअं जं ण णिऐ घरणीए   ।
अणवरागाणसीलस्स कालपहिअस्स पाहिज्जम्  । । टीका ३.९९  । ।
तन्नास्ति किमपि पत्युः प्रिकल्पितं यन्न नियतिगेहिन्या   ।
अनवरतगमनशीलस्य कालपथिकस्य पाथेयं  । ।
(छाया) 
अत्र साम्यं, निमित्तनिमित्तिभावः, सामान्यविशेषभावश्चेति त्रितयमपि अन्तर्भावयितुं युज्यते   ।
यस्मात्प्रहस्तवधे श्रावयितव्ये साक्षादभिधानानुचितत्वात्विच्छित्त्यैवमभिधीयते   ।
तदेवमयमप्रस्तुतप्रशंसाव्यवहारः कवीनामतिविततप्रपञ्चः परिदृश्यते   ।
तस्मात्सहृदयैश्च स्वयमेवोत्प्रेक्षणीयः   ।
प्रशंसाशब्दोऽत्रार्थप्रकाशादिवत्विपरीतलक्षणया गर्हायामपि वर्तते   ।
वर्णना सामान्यमात्रवृत्तिर्वा   ।
9. Mammata: Kavyaprakasa (11th century)
#<अप्रस्तुतप्रशंसा या सा सैव प्रस्तुताश्रया   । । कारिका ९८  । ।>#

अप्राकरणिकस्याभिधानेन प्राकरणिकस्याक्षेपोऽप्रस्तुतप्रशंसा  । ।९८ । ।
#<कार्ये निमित्ते सामान्ये विशेषे प्रस्तुते सति   ।
तदन्यस्य वचस्तुल्ये तुल्यस्येति च पञ्चधा   । । कारिका ९९  । ।>#

तदन्यस्य कारणादेः  । क्रमेणोदाह्यणं ----
     {याता किं न मिलन्ति सुन्दरि पुनश्चिन्ता त्वया मत्कृते
          नो कार्या नितरां कृशासि कथयत्येवं सबाष्पे मयि  ।
     लज्जामन्थरतारकेण निपतत्पीताश्रुणा चक्षुषा
          दृष्ट्वा मां हसितेन भाविमरणोत्साहस्तया सूचितः  । ।४३९ । ।}

                    %<(आमरुशतक १०)>%

अत्र प्रस्थानात्किमिति निवृत्तोऽसीति कार्ये पृष्टे कारणमभिहितं  ।
     {राजन्राजसुता न पाठयति मां देव्योऽपि तूष्णीं स्थिताः
          कुब्जे भोजय मां कुमारसचिवैर्नाद्यापि किं भुज्यते  ।
     इत्थं नाथ शुकस्तवारिभवने मुक्तोध्वगैः पञ्जराच्
          चित्रस्थानवलोक्य शून्यवलभावेकैकमाभाषते  । ।४४० । ।}

                    %<(ऱुय्यकऽसालङ्कारसर्वस्व)>%

अत्र प्रस्थानोद्यतं भवन्तं ज्ञात्वा सहसैव त्वदरयः पलाय्य गताः इति कारणे प्रस्तुते कार्यमुक्तं  ।
     {एतत्तस्य मुखात्कियत्कमलिनीपत्रे कणं वारिणो
          यन्मुक्तामणिरित्यमंस्त स जडःशृण्वन्यदस्मादपि  ।
     अङ्गुल्यग्रलघुक्रियाप्रविलयिन्यादीयमाने शनैः
          कुत्रोड्डीय गतो ममेत्यनुदिनं निद्राति नान्तःशुचा  । ।४४१ । ।}

                    %<(भल्लटशतक ९४)>%

अत्रास्थाने जडानां ममत्वसंभावना भवतीति सामान्ये प्रस्तुते विशेषः कथितः  ।
     {सुहृद्वधूबाष्पजलप्रमार्जनं करोति वैरप्रतियातनेन यः  ।
     स एव पूज्यः स पुमान्स नीतिमान्सुजीवितं तस्य स भाजनं श्रियः  । ।४४२ । ।}

                    %<(ऊद्भटऽस्काव्यालङ्कारसारसङ्ग्रह)>%

अत्रऽकृष्णं निहत्य नरकासुरवधूनां यदि दुःखं प्रशमयसि तत्त्वमेव श्लाघ्यःऽ इति विशेषे प्रकृते सामान्यमभिहितं  । तुये प्रस्तुते तुल्याभिधाने त्रयः प्रकाराः  । श्लेषः समासोक्तिः सादृश्यमात्रं वा तुल्यात्तुल्यस्य ह्याक्षेपे हेतुः  । क्रमेणोदाहरणं --
     {पुंस्त्वादपि प्रविचलेत्यदि यद्यधोऽपि
          यायाद्यदि प्रणयने न महानपि स्यात् ।
     अभ्युद्धरेत्तदपि विश्वमितीदृशीयं
          केनापि दिकोरकटिता पुरुषोत्तमेन  । ।४४३ । ।}

                    %<(भल्लटशतक ७९)>%

     {येञास्यभ्युदितेन चन्द्र गमितः क्लान्तिं रवौ तत्र ते
          युज्येत प्रतिकर्तुमेव न पुनस्तस्यैव पादग्रहः  ।
     क्षीणेनैतदनुष्ठितं यदि ततः किं लज्जसे नो मनाग्
          अस्त्वेवं जडधामता तु भवतो यद्व्योम्नि विस्फूर्जसे  । ।४४४ । ।}

                    %<(ङोविन्दठक्कुरऽस्काव्यप्रदीप)>%

     {आदाय वारि परितः सरितां मुखेभ्यः
          किं तावदर्जितमनेन दुरर्णवेन  ।
     क्षारीकृतं च वडवादहने हुतं च
          पातालकुक्षिकुहरे विनिवेशितं च  । ।४४५ । ।}

                    %<(ङोविन्दठक्कुरऽस्काव्यप्रदीप)>%

इयं च काचित्वाच्ये प्रतीयमानार्थानध्यारोपेणैव भवति  । यथा
     {अब्धेरम्भः स्थगितभुवनाभोगपातालकुक्षेः
          पोतोपाया इह हि बहवो लङ्घनेऽपि क्षमन्ते  ।
     आहो रिक्तः कथमपि भवेदेष दैवात्तदानीं
          को नाम स्यादवटकुहरालोकनेऽप्यस्य कल्पः  । ।४४६ । ।}

                    %<(ङोविन्दठक्कुरऽस्काव्यप्रदीप)>%

क्वचिदध्यारोपेणैव  । यथा
     {कस्त्वं भोः कथयामि दैवहतकं मां विद्धि शाखोटकं
          वैराग्यादिव वक्षि साधु विदितं कस्मादिदं कथ्यते  ।
     वामेनात्र वटस्तमध्वगजनः सर्वात्मना सेवते
          न च्छायापि परोपकारकरणे मार्गस्थितस्यापि मे । ।४४७ । ।}

                    %<(आभिनवगुप्तऽस्ध्वन्यालोकलोचन ३.५१)>%

क्वचिदंशेष्वध्यारोपेण  । यथा
     {सोऽपूर्वो रसनाविपर्ययविधिः तत्कर्णयोश्चापलं
          दृष्टिः सा मदविस्मृतस्वपरदिक्किं भूयसोक्तेन वा  ।
     सर्वं विस्मृतवानसि भ्रमर हे यद्वारणोऽद्याप्यसौ
          अन्तःशून्यकरो निषेव्यत इति भ्रातः क एष ग्रहः  । ।४४८ । ।}

                    %<(भल्लटशतक १८)>%

अत्र रसनावपर्यासः शून्यकर्त्वं च भ्रमरस्यासेवने न हेतुः कर्णचापलं तु हेतुः मदः प्रत्युत सेवते निमित्तं  । ।९९ । ।
10. Mammata: Kavyaprakasa [Karikavali]
स्वस्वहेत्वन्वयस्योक्तिः क्रिययैव च सापरा   ।
अप्रस्तुतप्रशंसा या सा सैव प्रस्तुताश्रया   । । ९८  । ।
कार्ये निमित्ते सामान्ये विशेषे प्रस्तुते सति   ।
तदन्यस्य वचस्तुल्ये तुल्यस्येति च पञ्चधा   । । ९९  
11. Vamanacarya Ramabhatta Jhalakikar’s Balabodhini commentary
#<अप्रस्तुतप्रशंसा या सा सैव प्रस्तुताश्रया  । ।९८ । ।>#

अप्राकरणिकस्याभिधानेन प्राकरणिकस्याक्षेपोऽप्रस्तुतप्रशंसा  ।
(सू- १५२)
#<कार्ये निमित्ते सामान्ये विशेषे प्रस्तुते सति  ।
तदन्यस्य वचस्तुल्ये तुल्यस्येति च पञ्चधा  । ।९९ । ।>#

तदन्यस्य कारणादेः  ।
क्रमेणोदाहरणम्-- याता किं न मिलन्ति सुन्दरि पुनश्विन्ता त्वया मत्कृते नो कार्या नितरां कृशासि कथयत्येवं सबाष्पे मयि  ।
लज्जामन्थरतारकेण निपतत्पीताश्रुणा चक्षुषा दृष्ट्वा मां हसितेन भाविमरणोत्साहस्तया सूचितः  । । ४३९  । ।
अत्र प्रस्थानात्किमिति निवृत्तोऽसीति कार्ये पृष्टे कारणमभिहितं  ।
राजन्तराजसुता न पाठयति मां देव्योऽपि तूष्णीं स्थिताः कुब्जे भोजय मां कुमारसचिवैर्नाद्यापि किं भुज्यते  ।
इत्यं नाथ शुकस्तावारिभवने मुक्तोऽध्वगैः पञ्जरात्चित्रस्थानवलोक्य शून्यवलभावेकैकमाबाषते  । । ४४०  । ।
अत्र प्रस्थानोद्यतं भवन्तं ज्ञात्वा सहसैव त्वदरयः पलाय्य गताः, इति कारणे प्रस्तुते कार्यमुक्तं  ।
एतत्तस्य मुखात्कियत्कमलिनीपत्रे कणं वारिणो यन्मुक्तामणिरित्यमंस्त स जडः शृण्वन्यदस्मादपि  ।
अङ्गुल्यग्रलघुक्रियाप्रविलयिन्यादीयमाने शनैः कुत्रोड्डीय गतो ममेत्यनुदिनं निद्राति नान्तःशुचा  । । ४४१  । ।
अत्रास्थाने जडानां ममत्वसंभावना भवतीति सामान्ये प्रस्तुते विशेषः कथितः  ।
सुहृद्वधूबाष्पजलप्रमार्जनं करोति वैरप्रतियातनेन यः  ।
स एव पूज्यः स पुमान्स नीतिमान्सुजीवितं तस्य स भाजनं श्रियः  । । ४४२  । ।
अत्र "कृष्णं निहत्य नरकासुरवधूनां यदि दुःखं प्रशमयसि तत्त्वमेव श्लाघ्यःऽ इति विशेषे प्रकृते सामान्यममिहितं  ।
तुल्ये प्रस्तुते तुल्याभिधाने त्रयः प्रकाराः  ।
श्लेषः समासोक्तिः सादृश्यमात्रं वा तुल्यात्तुल्यस्य ह्याक्षेपे हेतुः  ।
क्रमेणोदाहरणम्-- पुंस्त्वादपि प्रविचलेत्यदि यद्यधोऽपि यायात्यदि प्रणयने नमहानपि स्यात् ।
अभ्युद्धरेत्तदपि विश्वमितीदृशीयं केनापि दिक्प्रकटिता पुरुषोत्तमेन  । । ४४३  । ।
येनास्यभ्युदितेन चन्द्र गमितः क्लान्तिं रवौ तत्र ते युज्येत प्रतिकर्तुमेव न पुनस्तस्यैव पादग्रहः  ।
क्षीणेनैतदनुष्ठितं यदि ततः किं लज्जसे नो मनागस्त्वेनं जडधामता तु भवतो यद्व्याम्नि विस्फूर्जसे  । । ४४४  । ।
आदाय वारि परितः सरितां मुखेभ्यः किं तावदर्जितमनेन दुरर्णवेन  ।
क्षारीकृतं च वडवादहने हुतं च पातालकुक्षिकुहरे विनिवेशितं च  । । ४४५  । ।
इयं च काचित्वाच्ये प्रतीयमानार्थानध्यारोपेणैव भवति  ।
यथा अब्धेरम्भः स्थगितभुवनाबोगपातालकुक्षेः पोतोपाया इह हि बहवो लङ्घनेऽपि क्षमन्ते  ।
आहो रिक्तः कथमपि भवेदेष दैवात्तदानीं को नाम स्यादवटकुहरालोकनेऽप्यस्य कल्पः  । । ४४६  । ।
क्वचिदध्यारोपेणैव  ।
यथा कस्त्वं भोः कथयामि दैवहतकं मां विद्धि शाखोटकं वैराग्यादिव वक्षि साधु विदितं कस्मादिदं कथ्यते  ।
वामेनात्र वटस्तमध्वगजनः सर्वात्मना सेवते न च्छायापि परोपकारकरणे मार्गस्थितस्यापि मे  । । ४४७  । ।
क्वचिदंशेष्वध्यारोपेण  ।
यथा सोऽपूर्वो रसनाविपर्ययविधिः तत्कर्णयोश्वापलं दृष्टिः सा मदविस्मृतस्वपरदिक्किं भूयकोक्तेन वा  ।
सर्वं विस्मृतवानसि भ्रमर हे यद्वारणोऽद्याप्यसौ अन्तःशून्यकरो निषेव्यत इति भ्रातः क एष ग्रहः  । । ४४८  । ।
अत्र रसनाविपर्यासः शून्यकरत्वं च भ्रमरस्यासेवने न हेतुः कर्णचापलं तु हेतुः, मदः प्रत्युत सेवने निमित्तं  । ।
(सू- १५३)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

19. Jayaratha’s Vimarsini ((1150-1200 AD)
अप्रस्तुतप्रशंसा यथा- 
प्राणा येन समर्पितास्तव वलाद्येन त्वमुत्थापितः स्कन्धे यस्य चिरं स्थितोऽसि विदधे यस्ते सपर्यामपि  ।
तस्यास्य स्मितमात्रकेण जनयन्प्राणापहारक्रियां भ्रातः प्रत्युपकारिणां धुरि परं वेताललीलायसेऽ  । ।
अत्र वेतालचरितमप्रस्तुतं प्रकरणादिवशेन स्वयमनुपपद्यमानं सत्प्रस्तुते कृतघ्नवृत्तान्ते स्वं समर्पयति  ।
20. Vidyacakravartin’s Samjivani
नमस्ते चन्द्र प्रसन्नोऽसि इत्यप्रस्तुतप्रशंसा  ।
#<अप्रस्तुतात्सा मान्यविशेषभावे कार्यकारणभावे सारूप्ये च प्रस्तुतप्रतीता वप्रस्तुतप्रशंसा  । । ऱुआस्स्_३४  । ।>#

सामान्यविशेषभावादि संबन्धावलम्बेनाप्रस्तुतात्प्रस्तुतावगतौ अप्रस्तुतप्रशंसा  ।
व्याचष्टे-इहाप्रस्तुतस्येति  ।
नह्यप्रस्तुतं प्रस्तुतपरकत्वाभावे वर्णनीयम्, अप्रस्तुतत्वात् ।
प्रस्तुतप्रत्यायकं च संबन्धः  ।
त्रिधैव सामान्यविशेष्यभावः कार्यकारणभावः सारूप्यं चेति  ।
तत्र सामान्याद्विशेषस्य विशेषाद्वा सामान्यविशेष्यभावः कार्यकारणभावः सारूप्यं चेति  ।
तत्र सामान्यद्विशेसषस्य विशेषाद्वा सामान्यस्य प्रतीतिरिति द्वैविध्यं  ।
एवं कार्यकारणभावेऽपि  ।
सारूप्ये तु यद्यपि नैवम्, अतः पञ्चप्रकारः  ।
तथापि साधर्म्यवैधर्म्याभ्यां द्वैविध्यं भेदान्तरवत्सारूप्येऽपि  ।
अथसर्वैवेयं वाच्यस्य संभवेन उभयरूपतया चेति त्रिधा  ।
श्लिष्टशब्दप्रयोगे तु श्लेषेण न बाध्यते प्रस्तुतस्यावाच्यत्वात् ।
तण्णात्थीत्यादि  ।
तन्नास्तिकिमपि(पत्युः प्र)कल्पितं(यन्ननियति)गृहिण्या  ।
अनवरतमनशीलस्य कालपथिकस्य पाथेयं  । ।
व्यख्यातं प्राक् ।
सामान्याद्विशेषप्रतीतिं दर्शयति-अत्र प्रहस्तेत्यादि  ।
एतत्तस्येति  ।
तस्य मुखातेतत्कियत् ।
वक्ष्यमाणस्य जाड्यापेक्षया जाड्यमस्य अल्पकमित्यर्थः  ।
एतदित्युक्तं  ।
किं तत्? कमलिनीपत्रे पाथसः कणं मुक्तामणिरित्यामंस्तेति यत् ।
एवं मन्ता नातिजड इत्यर्थः  ।
स एवातिजडः यस्तु मुक्तामणिधियाऽदीयमाने तत्र पाथःकणे अङ्गुल्यग्रक्रियाप्रविलयिनि सतिमम मणिरुडडीय गत इति अन्तःशुचा न निद्राति  ।
अत्र विशेषात्सामान्यप्रतीतिं दर्शयति-अत्र जडानामिति  ।
पश्याम इति-सुहृदा सह नायिकावृत्तान्तोपवर्णनरूपा नायकोक्तिरियं  ।
किमियं प्रपद्यत इति पश्याम इति धिया संलापपरिहारादिरूपं स्थैर्यं मयालम्बितं  ।
तया तु "अयं खलु शठः मां न किमप्यालपतीति"कोप आश्रितः  ।
इत्यन्योन्यवैलक्षण्येन दर्शनचतुरे तस्मिन्नवस्थान्तरे मया व्याजेन हसितं, तयापि धैर्यतहरो बाष्पो मुक्तः  ।
उद्वाष्पायां तस्यां धैर्यमेव मुक्तमित्यर्थः  ।
अत्र कारणात्कार्यप्रतीतिं दर्शयति-अत्र तथा धाराधिरुढेति  ।
माननिवृत्तिकार्ये प्रस्तुते बाष्पमभिहितं अप्रस्तुतत्वेन विवक्षणीयं  ।
इन्दिरिति-इन्दुरञ्जनेन लित्प इवेत्यनेन मुखस्य सौन्दर्यं, मृगीणां दृष्टीर्जडितैवेति दृक्वाञ्चल्यं, विद्रुमदलं प्रम्लानारुणिमेवेति अधरप्रभा, कोकिलवधूकण्ठेषु कार्यश्यं प्रस्तुतमेवेति स्निग्धकण्ठता, बर्हाःसगर्हा इवेति च केशभारवैपुल्यं प्रतीयते  ।
कार्यात्कारणप्रतीति दर्शयति-अत्र संभाव्यमानैरित्यादि  ।
संभाव्यमानैरुत्प्रेक्ष्यमाणैः  ।
अत्रातिव्यात्पिमाशाङ्कते-ननु कार्यादित्यादि  ।
येन लम्बालक इति-अत्र लम्बालकत्वादिना कार्येण गजासुरवधरूपकारणप्रतीतिः  ।
चक्राभिघातेति-अत्र रतस्यालिङ्गनवन्ध्यत्वचुम्बनमात्रशेषत्वरूपकार्यभेदाद्राहुशिरश्छेदः कारणं  ।
अत्रातिव्यात्पिं दर्शयति-अत्र हीत्यादि  ।
परिहरतिनैष दोष इति  ।
द्वयोरपि प्रस्तुतत्वे कारणापेक्षया कार्योपवर्णनस्य सचमत्कारत्वे तद्द्वारा कारणप्रत्यायनं पर्यायोक्तविषयः  ।
कार्यस्या प्रस्तुतत्वे त्वप्रस्तुतप्रशंसाया इति विभागः  ।
विभक्तविषयतया निगमयति-एवं यत्रेत्यादि  ।
तादृशमेवं, प्रकृतमेव  ।
आगूरयति सामर्थ्यादानयति  ।
इत्थं च सति प्रकृतस्यच सतौर्ऽथस्य स्वोपस्काराय प्रकृतानतरागूरणे पर्यायोक्तमेवेचि प्रथनाय पुनराह-ततश्च अनयेत्यादि  ।
राजन्निति  ।
कुब्जा शुकभोजननियुक्ता  ।
कुमारेति संबोधनं  ।
तत्सचिवाःसजग्ध्याधिकारिणः  ।
राजशुकः श्रेष्ठशुकः  ।
अत्र राजशुकवृत्तस्यापि नायकप्रतापाङ्गतया प्रकृतत्वात्पर्यायोक्तमेव बोद्धव्यं  ।
अन्येषां हृदयमाह-अन्ये त्विति  ।
कारणरूपस्य अरिपलायनलक्षघणस्यर् ।
इदृशि विषये अन्येषामप्रस्तुतप्रशंसासात्वे बुद्धावपि न विरोधः कश्चित् ।
द्वयोः प्रस्तुतत्वे पर्यायोक्तं  ।
कार्यस्याप्रस्तुतत्वे तु अप्रस्तुतप्रशंसेति विभागस्याना कूलत्वातित्यभिप्रायेणाह-सर्वथेति  ।
अथ एतानि साधर्म्योदाहरणत्वेन विज्ञेयानीत्याह-एतानि साधर्म्य इति  ।
वैधर्म्ये तु उन्नेयानि  ।
सारूप्यहेतुकं तु भेदं अनया नीत्या साधर्म्येण सुज्ञानत्वातां वैधर्म्यणोदाहरति-धन्या इति  ।
वैधर्म्यं दर्शयति- अत्र वाता इति  ।
वाच्यसंभवे पृथङ्नोदाहर्तव्यानीत्याह-वाच्येति  ।
कस्त्वं भो इति  ।
कस्त्वमिति पृष्ट शाकोटकतरुर्वक्तिभोः कथयामीत्यादि  ।
तत्र पुनः प्रश्रः-वैराग्यादिव वक्षीति  ।
तत्रोत्तरं-साधु विदितमिति  ।
अथ कस्मादिदमिति प्रश्नेऽवशिष्टं उत्तरं  ।
असंभवं दर्शयति-अत्राचेतनेनेति  ।
नन्वेवमसंभवत्वं प्रात्पमित्यत आह-प्रस्तुतं प्रतीति  ।
प्रमुख एव शाकोटकवृत्तस्य आरोपितत्व प्रतीतेर्युज्यत एवासम्भवः वाच्यस्य जहत्स्वार्थलक्षणामूलत्वेन अत्यन्ततिरस्कारात् ।
अन्तश्छ्रिद्राणीति-छ्रिद्राणि रन्ध्राणि अनर्थद्वाराणि च  ।
कण्टकाः पुलकाः विधातकाश्च  ।
अत्र वाच्येर्ऽथे छ्रिद्राणि गुणभङ्गुरीभावे हेतुरित्युभयरूपता  ।
प्रस्तुततात्पर्येण प्रतीतेः तदध्यारोपात्सङ्ग(त)मेव  ।
तदिदमाह-अत्र वाच्य इत्यादि  ।
श्लेषगर्भत्वे चैतदेव द्रष्टव्यं छ्रिद्रकण्टकगुणानां श्लिष्टत्वादित्याह-एतदेव चेति  ।
अस्यार्थान्तरन्यासदृष्टान्ताभ्यां विषयविवेकं दर्शयति-तदत्रेति  ।
अर्थान्तरन्यासे हि सामान्यविशेष्ययोः कार्यकारणयोश्च वाच्यत्वं(दृष्टान्ते तु)सरूपयोः वाच्यत्वं  ।
सर्वत्रैव प्रस्तुतस्य गम्यत्वे अप्रस्तुताभिधानादप्रस्तुतप्रशंसैव  ।
अप्रस्तुतप्रशंसा तु प्रस्तुतावगमोऽन्यतः  ।
सा सामान्यविशेषादिविच्छ्रित्या पञ्चधा मता  । ।
भवेत्साधर्म्यवैधर्म्ययोगतःसा पुनर्द्विधा  ।
संभनेऽसंभवेद्वैधे वाच्यस्याथ पुनस्त्रिधा  । ।
प्रस्तुतस्यावगम्पत्वात्पर्यायोक्ताद्विभिद्यते  ।
इयमर्थान्तरन्यासाद्दृष्टान्तालङ्कृतेरपि  । ।
अर्थान्तरन्यासार्थं सङ्गतिमाह-उक्तनयेनेति  ।
सामान्यविसेषादिसम्बन्धयोगत उक्तो नयः  ।
अप्रस्तुतात्प्रस्तुतावगतावप्रस्तुतप्रशंसा  ।
21. Jayadeva [alias Piyusavarsa]: Candraloka (1200 AD)

अप्रस्तुतप्रशंसा स्यात्सा यत्र प्रस्तुतानुगा   ।
कार्यकारणसामान्य-विशेषादेरसौ मता   । । ५.६५  । ।
कमलैः कमलावासैः किं किं नासादि सुन्दरम्  ।
अप्यम्बुधेः परं पारं प्रयान्ति व्यवसायिनः   । । ५.६६  । ।
22. Visvanatha kaviraja: Sahityadarpana ) (1384 AD)
#<क्वचिद्विशेषः सामान्यात्सामान्यं वा विशेषतः  ।
कार्यान्निमित्तं कार्यं च हेतोरथ समात्समं  । । सूत्र १०.५८  । ।>#

#<अप्रस्तुतात्प्रस्तुतं चेद्गम्यते पञ्चधा ततः  ।
अप्रस्तुतप्रशंसा स्याद्--># सूत्र १०.५९  
क्रमेणोदाहरणम्---
"पादाहतं यदुत्थाय मूर्धानमधिरोहति  ।
स्वस्थादेवापमानेऽपि देहिनस्तद्वरं रजः"  । ।
अत्रास्मदपेक्षया रजोऽपि वरमिति विशेषे प्रस्तुते सामान्यमभिहितं  ।
"स्त्रगियं यदि जीवितापहा हृदये किं निहिता न हन्ति मां  ।
विषमप्यमृतं क्वचिद्भवेदमृतं वा विषमीश्वरेच्छया"  । ।
अत्रेश्वरेच्छया क्वचिदहितकारिणोऽपि हितकारित्वं हितकारिणोऽप्यहितकारित्वमिति सामान्ये प्रस्तुते विशेषोऽभिहितः  ।
एवञ्चात्राप्रस्तुतप्रशंसामूलोर्ऽथान्तरन्यासः  ।
दृष्टान्ते प्रख्यातमेव वस्तु प्रतिबिम्बत्वेनोपादीयते, इह तु विषामृतयोरमृतविषीभावस्याप्रसिद्धेर्न तस्य सद्भावः  ।
"इन्दुर्लिप्त इवाञ्जनेन जडिता दृष्टिर्मृगीणामिव, प्रम्लानारुणिमेव विद्रुमदलं श्यामेव हेमप्रभा  ।
कार्कश्यं कलया च कोकिलवधूकण्ठेष्विव प्रस्तुतं सीतायाः पुरतश्च हन्त ! शिखिनां बर्हाः सहर्हा इव"  । ।
अत्र सम्भाव्यमानेभ्य इन्द्रादिगताञ्जनलिप्तत्वादिभ्यः कार्येभ्यो वदनादिगतसौन्दर्यविशेषरूपं प्रस्तुतं कारणं प्रतीयते  ।
गच्छामीति यथोक्तया मृगदृशा निः श्वासमुद्रेकिणं त्यक्त्वा तिर्यगवेक्ष्य बाष्पकलुषेनैकेन मां चक्षुषा  ।
अद्य प्रेम मदर्पितं प्रियसखीवृन्दे त्वया बध्यता- मित्थं स्नेहविवर्धितो मृगशिशुः सोत्प्रासमाभाषितः"  । ।
अत्र कस्यचिदगमनरूपे कार्ये कारणमभिहितं  ।
तुल्ये प्रस्तुते तुल्याभिधाने च द्विधा श्लेषमूला सादृश्यमात्रमूला च  ।
श्लेषमूलापि समासोक्तिवद्विशेषणमात्रस्य श्लेषे श्लेषवद्विशेष्यस्यापि श्लेषे भवतीति द्विधा  ।
क्रमेण यथा--
"सहकारः सदामोदो वसन्तश्रीसमन्वितः  ।
समुज्ज्वलरुचिः श्रीमान्प्रभूतोत्कलिकाकुलः"  । ।
अत्र विशेषणमात्रश्लेषवशादप्रस्तुतात्सहकारात्कस्यचित्प्रस्तुतस्य नायकस्य प्रतीतिः  ।
"पुंस्त्वादपि प्रविचलेद्यदि यद्यधोऽपि यायाद्यदि प्रणयने न महानपि स्यातभ्युद्धरेत्तदपि विश्वमितीदृशीयं केनापि दिक्प्रकटिता पुरुषोत्तमेन"  । ।
अत्र पुरुषोत्तमपदेन विशेष्येणापि श्लिष्टेन प्रचुरप्रसिद्ध्या प्रथमं विष्णुरेव बोध्यते  ।
तेन वर्णनीयः कश्चित्पुरुषः प्रतीयते  ।
सादृश्यमात्रमूला यथा--
"एकः कपोतपोतः शतशः श्येनाः क्षुधाभिधावन्ति  ।
अम्बरमावृतिशून्यं हरहर शरणं विधेः करुणा"  । ।
अत्र कपोतादप्रतुस्तात्कश्चित्प्रस्तुतः प्रतीयते  ।
इयं च क्वचिद्वैधर्म्येणापि भवति  ।
"धन्याः खलु वने वाताः कह्लारस्पर्शशीतलाः  ।
राममिन्दीवरश्यामं ये स्पृशन्त्यनिवारिताः"  । ।
अत्र वाता धन्या अहमधन्य इति वैधर्म्येण प्रस्तुतः प्रतीयते  ।
वाच्यस्य सम्भवासम्भवोभयरूपतया त्रिप्रकारेयं  ।
तत्र सम्भवे उक्तोदाहरणान्येव  ।
असम्भवे यथा--
"कोकिलोऽहं भवान्काकः समानः कालिमावयोः  ।
अन्तरं कथयिष्यन्ति काकलीकोविदाः पुनः"  । ।
अत्र काककोकिलयोर्वाकोवाक्यं प्रस्तुतस्याध्यारोपणं विनासम्भवि  ।
उभयरूपत्वे यथा--
"अन्तश्छिद्राणि भूयांसि कण्टका बहवो बहिः  ।
कथं कमलनालस्य मा भूवन्भङ्गुरा गुणाः"  । ।
अत्र प्रस्तुतस्य कस्यचिदध्यारोपणं विना कमलनालान्तश्छिद्राणां गुणभङ्गुरीकरणे हेतुत्वमसम्भवि  ।
अन्येषां तु सम्भवीत्युभयरूपत्वं  ।
अस्याश्च समासोक्तिवद्व्यवहारसमारोपप्राणत्वाच्छब्दशक्तिमूलाद्वस्तुध्वनेर्भेदः  ।
उपमाध्वनावप्रस्तुतस्य व्यङ्ग्यत्वं  ।
एवं समासोक्तावपि  ।
श्लेषे तु द्वयोरपि वाच्यत्वं  ।
23. Mahesvarabhatta’s Vijnapriya and 24. Anantadasa’s Locana (1400)
#<क्वचिद्विशेषः सामान्यात्सामान्यं वा विशेषतः  ।
कार्यान्निमित्तं कार्यं च हेतोरथ समात्समं  । । साहित्यदर्पण १०.५८  । ।>#

#<अप्रस्तुतात्प्रस्तुतं चेद्गम्यते पञ्चधा ततः  ।
अप्रस्तुतप्रशंसा स्याद्-->#

     ************* टीका *************
     #<विज्ञप्रियाः>#

     (वि, झ) अप्रस्तुतप्रशंसालङ्कारं पञ्चविधमाह---क्वचिद्विशेष इति  ।
     सकलपञ्चम्यन्तपदार्थादप्रस्तुतात्सकलप्रथमान्तपदार्थः प्रस्तुतश्चेद्गम्यते बुध्यते तदा पञ्चविधोऽप्रस्तुतप्रशंसालङ्कार इत्यर्थः  ।
     अन्यापदेशपरिभाषाप्यन्यत्र  ।
     #<लोचनाः>#

     (लो, उ) विशे, इत्यादीनां कर्मपदानां प्रस्तुतमिति विशेषणं  ।
     सामान्यादित्यादिपञ्चम्यन्तपदानामप्रस्तुतादिति अप्रस्तुतादर्थतोऽवाच्यात् ।
     अत्र एवाप्रस्तुतस्य प्रशंसावाच्यतया वर्णनमित्यर्थादप्रस्तुतप्रशंसाख्योऽलङ्कारः  ।
     एवं चाप्रस्तुतात्प्रस्तुतप्रतीतिरप्रस्तुतप्रशंसेति सामान्यलक्षणं  ।
     तस्याश्चोक्तनयात्पञ्चप्रकारतेति भावः  ।
     ********** टीका संपूर्णा **********
क्रमेणोदाहरणम्---
"पादाहतं यदुत्थाय मूर्धानमधिरोहति  ।
स्वस्थादेवापमानेऽपि देहिनस्तद्वरं रजः"  । ।
अत्रास्मदपेक्षया रजोऽपि वरमिति विशेषे प्रस्तुते सामान्यमभिहितं  ।
     ************* टीका *************
     #<विज्ञप्रियाः>#

     (वि, ञ) तत्र सामान्यादप्रस्तुतात्प्रस्तुतविशेषव्यङ्ग्यत्वमाह---पादाहतमिति  ।
     अपमानेऽपि स्वस्थाद्देहिनः तद्रजः वरं श्रेष्ठं  ।
     यद्रजः पादाहतं सदुत्थायाभिहन्तुरेव मूर्द्धानमधिरोहति आरोहतीत्यर्थः  ।
     अत्रेति सामान्यं देहिसामान्यं, तदभिधानात्प्रस्तुतस्यास्मत्त इत्यस्य व्यञ्जनेत्यर्थः  ।
     #<लोचनाः>#

     (लो, ऊ) पादाहतमिति  ।
     एवं माघकाव्योक्त्या शिशुपालं प्रति प्रयाणाभिमुखीकरणाय श्रीकृष्णं प्रति बलरामवाक्यं  ।
     अस्मदिति  ।
     अस्मत्पदवाच्याः श्रीकृष्णादयो हि वाच्याः  ।
     ********** टीका संपूर्णा **********
"स्त्रगियं यदि जीवितापहा हृदये किं निहिता न हन्ति मां  ।
विषमप्यमृतं क्वचिद्भवेदमृतं वा विषमीश्वरेच्छया"  । ।
     ************* टीका *************
     #<विज्ञप्रियाः>#

     (वि, ट) विशेषादप्रस्तुतात्प्रस्तुतसामान्यव्यञ्जनमाह---स्त्रगियमिति  ।
     इन्दुमतीभर्तुर्नारदीयपारिजातस्त्रजं हृदि निधायाजस्यायं विलापः  ।
     ********** टीका संपूर्णा **********
अत्रेश्वरेच्छया क्वचिदहितकारिणोऽपि हितकारित्वं हितकारिणोऽप्यहितकारित्वमिति सामान्ये प्रस्तुते विशेषोऽभिहितः  ।
एवञ्चात्राप्रस्तुतप्रशंसामूलोर्ऽथान्तरन्यासः  ।
दृष्टान्ते प्रख्यातमेव वस्तु प्रतिबिम्बत्वेनोपादीयते, इह तु विषामृतयोरमृतविषीभावस्याप्रसिद्धेर्न तस्य सद्भावः  ।
     ************* टीका *************
     #<विज्ञप्रियाः>#

     (वि, ठ) अत्रेति  ।
     सामान्ये हिताहितकारित्वादिना सामान्ये विशेषः  ।
     अहितकारिविशेषोऽमृतं  ।
     अर्थान्तरन्यासालङ्कारस्यात्रानयाप्रस्तुतप्रशंसया निष्पाद्यत्वादनयोरत्रानुग्राह्यानुग्राहकभावरूपसङ्कर इत्याह---एवं चेति  ।
     अर्थान्तरन्यासो समान्येनेति  ।
     यस्तत्प्रभेदः स चात्र अप्रस्तुतप्रशंसानिष्पाद्यः  ।
     तथाहि किं न हन्ति इत्यनेन हन्तृविशेषस्य स्त्रजो हननसामर्थ्यसत्त्वेऽपि हननाभावे विशेष उक्तः  ।
     स चाप्रस्तुतप्रशंसालभ्येनाहितकारिसामान्येन ईश्वरेच्छाधीनाहितकारित्वाभावरूप एव साधर्म्यात् ।
     समानार्थतः स्त्रजोऽहननघटितं  ।
     ईश्वरेच्छाहितकारिणोऽप्यहितकारित्वाभावादिति प्रतीतेः  ।
     ननु स्त्रङ्निष्ठयोरहननामृतभावयोरपकारसामर्थ्येऽप्यनपकारित्वरूपसाधनप्रतिबिम्बनादत्र दृष्टान्तालङ्कारस्यापि प्रसक्तिरित्यतस्तन्निरस्यति---दृष्टान्त इति  ।
     प्रख्यातमेव प्रसिद्धमेव बिम्बप्रतिबिम्बत्वेन व्यङ्ग्यसाधर्म्येण  ।
     अत्र तस्येति न दृष्टान्तालङ्कारसद्भाव इत्यर्थः  ।
     तथा च दृष्टान्तस्तु सधर्मस्य इत्यत्र प्रसिद्धसधर्मस्येत्यर्थः  ।
     #<लोचनाः>#

     (लो, ऋ) आहितकारिविशेषो विषं हतकारिविशेषोऽमृतं  ।
     अप्रस्तुतप्रशंसामूलमुत्थानबीजं  ।
     यस्यार्थान्तरन्यासस्य सामान्येन विशेषकृतः समर्थकत्वात् ।
     तस्य दृष्टान्तस्य  ।
     इह तु विषामृतत्वेनाध्यवसानादतिशयोक्तिरेव  ।
     तयोश्च सामान्यविशेषाभावरूपेण विच्छित्तिविशेषसम्भवात् ।
     ********** टीका संपूर्णा **********
"इन्दुर्लिप्त इवाञ्जनेन जडिता दृष्टिर्मृगीणामिव, प्रम्लानारुणिमेव विद्रुमदलं श्यामेव हेमप्रभा  ।
कार्कश्यं कलया च कोकिलवधूकण्ठेष्विव प्रस्तुतं सीतायाः पुरतश्च हन्त ! शिखिनां बर्हाः सहर्हा इव"  । ।
अत्र सम्भाव्यमानेभ्य इन्द्रादिगताञ्जनलिप्तत्वादिभ्यः कार्येभ्यो वदनादिगतसौन्दर्यविशेषरूपं प्रस्तुतं कारणं प्रतीयते  ।
     ************* टीका *************
     #<विज्ञप्रियाः>#

     (वि, ड) अप्रस्तुतात्कार्य्यात्प्रस्तुतकारणव्यञ्जनमाह---इन्दुर्लिप्तैवेति  ।
     वदनादिसौन्दर्य्यवत्याः सीतायाः पुरतः  ।
     इन्द्वादयो निकृष्टा इति समुदायार्थः  ।
     तत्र सीतायाः वदनापेक्षया इन्दोः, चञ्चलनयनापेक्षया मृगदृशः, अरुणाधरापेक्षया विद्रुमस्य, अङ्गगौरत्वापेक्षया हेमप्रभायाः, मधुरस्वरोच्चारककोमलकण्ठापेक्षया तादृशस्वरोच्चारककोकिलकण्ठस्य, केशापेक्षया शिखिबर्हस्य च निकृष्टता प्रतिपादकविशेषणान्युत्प्रेक्ष्यन्ते  ।
     इन्दुर्लिप्त इवेति  ।
     जडिता चाञ्चल्यरहिता, प्रम्लानारुणिमेव आरुण्यम्लानिवत् ।
     कार्कश्यं मधुरस्वरोच्चारणासमर्थकाठिन्यं  ।
     प्रस्तुतं स्थितं तयैव जनितं वा  ।
     तच्च कलयापि चाल्पभावेनापि कोकिलयापि किञ्चिन्मधुरस्वरोच्चारणात् ।
     बर्हाः सगर्हाः सनिन्दाः  ।
     हन्तेतीन्द्वादीनामपकर्षात्खेदे सीताया उत्कर्षाद्धर्षे वा  ।
     सम्भावितेभ्य उत्प्रेक्षितेभ्यः  ।
     कारणं प्रतीयते  ।
     इत्युत्प्रेक्षाकारणत्वेन कारणत्वं बोध्यं  ।
     #<लोचनाः>#

     (लो, ॠ) इन्दुरित्यादि  ।
     वदनादीत्यादिशब्देन ईक्षणाधरकान्तिवचन केशसंग्रहः  ।
     ********** टीका संपूर्णा **********
गच्छामीति यथोक्तया मृगदृशा निः श्वासमुद्रेकिणं त्यक्त्वा तिर्यगवेक्ष्य बाष्पकलुषेनैकेन मां चक्षुषा  ।
अद्य प्रेम मदर्पितं प्रियसखीवृन्दे त्वया बध्यता- मित्थं स्नेहविवर्धितो मृगशिशुः सोत्प्रासमाभाषितः"  । ।
अत्र कस्यचिदगमनरूपे कार्ये कारणमभिहितं  ।
     ************* टीका *************
     #<विज्ञप्रियाः>#

     (वि, ढ) अप्रस्तुतकारणात्प्रस्तुतकार्य्यव्यञ्जनमाह---गच्छामीति  ।
     त्वं किं प्रस्थाननिवृत्तोऽसीति पृच्छन्तं प्रति प्रस्थानप्रवृत्तस्योक्तिरियं  ।
     उद्रोकिणमुद्भटं निः श्वासं मुक्त्वा बाष्पकलुषेणैकेन चक्षुषा मां तिर्य्यगवेक्ष्य इत्यन्वयः  ।
     स्नेहविवर्द्धितस्य मृगशिशोः स्वस्मिन्नर्पितस्य प्रेम्णः प्रियसखीवृन्दे विवन्धोपदेशस्य मरणसूचनाय सोछ्वासं प्रोद्गतस्य ममाभाषणक्रियाविशेषणं  ।
     अत्र कस्यचिदिति  ।
     गमननिवृत्तस्य नायकस्येत्यर्थः  ।
     प्रस्तुत इति  ।
     कस्यचित्प्रश्नात्प्रस्तुत इत्यर्थः  ।
     कारणं नायिकायाः स्वमरणसूचनं  ।
     #<लोचनाः>#

     (लो, ल्) अत्रेति  ।
     कस्याचिदर्थात्केनचित्कुतो न गतोऽसीति पृष्टस्याप्रस्तुतेनाभिधातुमुचितत्वात् ।
     कारणमगमनस्येत्यर्थः  ।
     ********** टीका संपूर्णा **********
तुल्ये प्रस्तुते तुल्याभिधाने च द्विधा श्लेषमूला सादृश्यमात्रमूला च  ।
श्लेषमूलापि समासोक्तिवद्विशेषणमात्रस्य श्लेषे श्लेषवद्विशेष्यस्यापि श्लेषे भवतीति द्विधा  ।
     ************* टीका *************
     #<विज्ञप्रियाः>#

     (वि, ण) समात्सममिति  ।
     पञ्चमप्रकारस्य त्रैविध्यं वक्तुमादौ द्वैविध्यमाह---श्लेषमूला सादृश्यमूलता चेति  ।
     श्लेषमूला च द्विधा भवतीत्याह---समासोक्तिवदिति  ।
     समासोक्तौ हि विशेष्यस्यापि श्लेष उपमाध्वनित्वापत्त्या न विशेष्ये श्लेषः  ।
     प्रकारान्तरमाह---श्लेषवदिति  ।
     शब्दालङ्कारविशेष्यवदित्यर्थः  ।
     "प्रतिकूलतामुपगते हि विधौ" इति विशेष्यपदेपि श्लेषऋ  ।
     #<लोचनाः>#

     (लो, ए) श्लेषमूलेति  ।
     श्लेषोर्ऽथश्लेषाभासः प्रस्तुतस्य गम्यत्वात् ।
     ********** टीका संपूर्णा **********
क्रमेण यथा--
"सहकारः सदामोदो वसन्तश्रीसमन्वितः  ।
समुज्ज्वलरुचिः श्रीमान्प्रभूतोत्कलिकाकुलः"  । ।
#<लोचनाः>#

(लो, ऐ) आमोदः अतिनिर्हारी गन्धः, हर्षश्च  ।
उत्कलिका उद्गतकोरक उत्कण्ठा च  ।
********** टीका संपूर्णा **********
अत्र विशेषणमात्रश्लेषवशादप्रस्तुतात्सहकारात्कस्यचित्प्रस्तुतस्य नायकस्य प्रतीतिः  ।
     ************* टीका *************
     #<विज्ञप्रियाः>#

     (वि, त) अत्र विशेषणमात्रश्लेषे आह---सहकार इति  ।
     सहकार आम्रवृक्षो वसन्तश्रीसमाश्रितः सन प्रभूताभिर्बहुभिरुद्गताभिः कलिकाभिः मुकुलैः आकुलो व्याप्तः सन्सदामोदो विद्यमानोत्तमगन्धस्तत एव समुज्ज्वलदीप्तिस्तत एव श्रीमांश्व  ।
     अत्रेति  ।
     नायकोऽपि वसन्तलक्ष्म्याऽश्रितः सनामोदेन हर्षेण समुज्ज्वले सम्यक्शृङ्गारे रुचिर्यस्य तादृशः  ।
     "शृङ्गारशुचिरुज्ज्वलः" इत्यमरः  ।
     श्रीमानत एवोत्कलिकया उत्कण्ठयान्वितः  ।
     "उत्कण्ठोत्कलिके समे " इति कोषः  ।
     कस्यचिदिति  ।
     उक्तविशेषणवत इत्यर्थः  ।
     ********** टीका संपूर्णा **********
"पुंस्त्वादपि प्रविचलेद्यदि यद्यधोऽपि यायाद्यदि प्रणयने न महानपि स्यात् ।
अभ्युद्धरेत्तदपि विश्वमितीदृशीयं केनापि दिक्प्रकटिता पुरुषोत्तमेन"  । ।
     ************* टीका *************
     #<विज्ञप्रियाः>#

     (वि, थ) विशेष्यपदश्लेषे त्वाह---पुंस्त्वादिति  ।
     सपत्नापहृतं राव्यं येन केनापि प्रकारान्तरेणोद्धर्त्तुं कञ्चिद्राजानमुपदिशतः कस्यचिदुक्तिरियं  ।
     केनाप्यनिर्वचनीयेन पुरुषोत्तमेन नारायणेन ईदृशीत्येवंप्रकारा इयं दिकयं प्रकारः प्रकटिता दर्शिता  ।
     कीदृशी दिगित्यत्र आह---पुंस्त्वादिति  ।
     पुंस्त्वात्पुरुषभावाद्यदि प्रविचलेद्यदि स्यात्तदपि विश्वं संसारमुद्धरेत् ।
     पुरा ह्यसुराहृतं राज्यं मोहिनीरूपा कन्या भूत्वा नारायणेनोद्धृतं  ।
     तथा यद्यधोऽपि यायात्तपीत्यर्थः---पुरा वराहमूर्त्त्या पातालं गत्वा तेन पृथिव्या उद्धृतत्वात् ।
     तथा यदि प्रणयने याचने याचननिमित्ते न महान्लघुः स्यात्तदपीत्यर्थः  ।
     वलिदैत्यापहृतराज्यस्य उद्धरणाय तेन वामनीभावरूपलघुत्वप्राप्तोः  ।
     एवं च त्वयापि पुरुषश्रेष्ठेन पुंस्त्वात्पौरुषाच्चलनेनापि निकृष्टताप्राप्तिरूपताधः पातेनापि याचनार्थं लघुत्वप्राप्त्यापि सपत्नापहृतं राज्यमर्ज्यतामिति प्रकृतव्यञ्जना  ।
     #<लोचनाः>#

     (लो, ओ) पुंस्त्वादिति  ।
     अप्रस्तुतवासुदेवपक्षे, पुंस्त्वात्प्रविचलनममृतहारणकाले स्त्रीरूपधारित्वादधोगमनं नीचताप्राप्तिः  ।
     प्रणयने प्रीतिविषये महानुत्तमो यदि न स्यात् ।
     पुरुषोत्तमेन पुरुषश्रेष्ठेन  ।
     ********** टीका संपूर्णा **********
अत्र पुरुषोत्तमपदेन विशेष्येणापि श्लिष्टेन प्रचुरप्रसिद्ध्या प्रथमं विष्णुरेव बोध्यते  ।
तेन वर्णनीयः कश्चित्पुरुषः प्रतीयते  ।
     ************* टीका *************
     #<विज्ञप्रियाः>#

     (वि, द) प्रचुरप्रसिद्ध्या प्रथममिति  ।
     तेन तुल्यकालबोधश्लेषाव्यपदेशः  ।
     इदमुपलक्षणं  ।
     अप्रस्तुतेश्वरस्यैव प्रथमं बोधितत्वात्तात्पर्य्याच्चेति बोध्यं  ।
     #<लोचनाः>#

     (लो, औ) श्लिष्टेन द्व्यर्थेन  ।
     प्रचुरप्रसिद्ध्येति  ।
     सामग्रीवशात्प्रकरणमपास्यैकदेशप्रसिद्धेः समुदायप्रसिद्धिर्गरीयसीति नयेनेति भावः  ।
     यत्पुनरुक्तं राघवानन्दैः पुंस्त्वादिशब्दानामत्र भगवन्तं प्रत्यधिकान्वयित्वमिति तन्न, प्रमाणऽभावात् ।
     प्रत्युत प्रकरणे वर्णनीयार्थनियमाच्च  ।
     ********** टीका संपूर्णा **********
सादृश्यमात्रमूला यथा--
#<लोचनाः>#

(लो, अ) सादृश्यमात्रमूला नतु विशेषणादिद्व्यर्थताहेतुका  ।
********** टीका संपूर्णा **********
"एकः कपोतपोतः शतशः श्येनाः क्षुधाभिधावन्ति  ।
अम्बरमावृतिशून्यं हरहर शरणं विधेः करुणा"  । ।
अत्र कपोतादप्रतुस्तात्कश्चित्प्रस्तुतः प्रतीयते  ।
     ************* टीका *************
     #<विज्ञप्रियाः>#

     (वि, ध) एक इति  ।
     पोतः शिशुः  ।
     क्षुधेतितृतीयान्तं  ।
     अत्रेति  ।
     कशिचिदत्र बहुदस्युवेष्टितः पलायनासमर्थो विधिकरुणाशरणं प्राप्तो बोध्यः  ।
     ********** टीका संपूर्णा **********
इयं च क्वचिद्वैधर्म्येणापि भवति  ।
"धन्याः खलु वने वाताः कह्लारस्पर्शशीतलाः  ।
राममिन्दीवरश्यामं ये स्पृशन्त्यनिवारिताः"  । ।
अत्र वाता धन्या अहमधन्य इति वैधर्म्येण प्रस्तुतः प्रतीयते  ।
वाच्यस्य सम्भवासम्भवोभयरूपतया त्रिप्रकारेयं  ।
तत्र सम्भवे उक्तोदाहरणान्येव  ।
     ************* टीका *************
     #<विज्ञप्रियाः>#

     (वि, न) धन्या इति  ।
     वनप्रेषितरामशोकाकुलस्य दशरथस्योक्तिरियं  ।
     सम्भवेति  ।
     सम्भवसम्भवं सम्भवासम्भवं चेति पक्षत्रयं  ।
     #<लोचनाः>#

     (लो, आ) उभयरूपता, अंसतः सम्भवित्वादंशतश्चासम्भवित्वादयमलङ्कारः  ।
     ********** टीका संपूर्णा **********
असम्भवे यथा--
"कोकिलोऽहं भवान्काकः समानः कालिमावयोः  ।
अन्तरं कथयिष्यन्ति काकलीकोविदाः पुनः"  । ।
अत्र काककोकिलयोर्वाकोवाक्यं प्रस्तुतस्याध्यारोपणं विनासम्भवि  ।
     ************* टीका *************
     #<विज्ञप्रियाः>#

     (वि, प) असम्भवे व्यङ्ग्यस्य वाच्ये आरोपः  ।
     कोकिलोऽहमिति  ।
     काकली मधुरास्फुटध्वनिः  ।
     "काकली तु कले सूक्ष्मे ध्वनौ तु मधुरास्फुटेऽ इति कोषः  ।
     वाकोवाक्यमिति  ।
     कोकिलस्यैव वाच्यमिदं  ।
     तत्कथमुक्तिप्रत्युक्तिरूपं वाकोवाक्यमिदमन्तरकथनाय मध्यस्थावलम्बनात्, कलहत्वप्राप्तौ काकस्यापि कोकिलसाम्योक्तेराक्षेपात् ।
     प्रस्तुताध्यारोपं विनेति  ।
     अप्रस्तुते कोकिले वाच्ये प्रस्तुतस्य व्यङ्ग्यस्याध्यारोपं विनेत्यर्थः  ।
     नच वाच्यार्थबोधे तत्कथमप्रस्तुते वाच्ये तदारोप इति वाच्यं  ।
     कोकिलस्योक्त्यसम्भवात्तद्व्यङ्ग्यस्याप्युक्तियोग्यस्य पुरुषस्य स्मरणात्तदारोपसम्भवात्वश्चात्तु व्यञ्जनया पुरुषविशेषबोधेऽप्यनुपपत्त्यभावात् ।
     ********** टीका संपूर्णा **********
उभयरूपत्वे यथा--
"अन्तश्छिद्राणि भूयांसि कण्टका बहवो बहिः  ।
कथं कमलनालस्य मा भूवन्भङ्गुरा गुणाः"  । ।
अत्र प्रस्तुतस्य कस्यचिदध्यारोपणं विना कमलनालान्तश्छिद्राणां गुणभङ्गुरीकरणे हेतुत्वमसम्भवि  ।
अन्येषां तु सम्भवीत्युभयरूपत्वं  ।
     ************* टीका *************
     #<विज्ञप्रियाः>#

     (वि, फ) अन्तश्छिद्राणीति  ।
     अत्रेति  ।
     अत्र अन्तश्छिद्रादिमत्त्वं यत्कमलनालस्य वाच्यं तत्रान्तश्छिद्रस्य तन्तुभङ्गे हेतुत्वं न सम्भवति तदाह---छिद्राणामिति  ।
     अन्येषान्त्विति  ।
     कण्टकानामित्यर्थः  ।
     कण्टकैस्तन्तुच्छेदनसम्भवात् ।
     तथा छिद्रांश एव निर्गुणस्य कण्टकतुल्यपरिजनवतश्च प्रस्तुतपुरुषस्य तत्रारोपः  ।
     नतु कण्टकानामंश इति भावः  ।
     #<लोचनाः>#

     (लो, इ) अन्तश्छिद्राणि मध्ये छिद्राणि कुटुम्बसुदुश्चरितानि च  ।
     कण्टकाः सूक्ष्मा अवयवाः मत्सरिणश्च  ।
     भङ्गुराः छिदुराविनश्वराश्च  ।
     गुणाः सूत्राणि  ।
     शिल्पादि गौरवादिश्च  ।
     असम्भविसूत्रोपदेशता तेषां पृथक्त्वात् ।
     सम्भवि उद्ध्रियमाणे सूत्रे तत्सीम्नि छेददर्शनात् ।
     इह च--- अङ्ग देहि लिहिण मा अपि जवप्पसि परवैं प्पीनं येउं  ।
     अमण्डे कोहलिए अञ्जुकल्लिं पि पुं वहिंसि  ।
     अत्र नाप्रस्तुतप्रशंसा व्यङ्ग्यस्य वाच्यादधिकमास्वाद्यत्वेन ध्वनित्वात्; व्यङ्ग्य्स्य वाच्यादप्राधान्य एव एतदलङ्काराभ्युपगमः  ।
     यत्र पुनरप्रस्तुतप्रशंसाङ्गीकारे राघवानन्दमहापात्रैरप्रस्तुतार्थव्यङ्ग्यो व्यङ्ग्य इति मुहुर्मुहुरभिधतां ध्वनिकारप्रभृतिचण्डोदासपण्डितानामाचार्यणां ग्रन्थजातमत्रैव च साहित्यदर्पणे "लक्षणामूलध्वनिपरीक्षावसरे प्रदर्शितम्, "क्वचिद्बाध्यतया ख्यातिऽ रित्यादिशास्त्रविदां वचनमनालोच्य लक्षणाजीवितमित्यभिधायैतदुदाहरणे सुलक्ष्यो लक्ष्य इत्युत्कुश्यते तेषां कस्यचिद्दुर्मेधसः प्रलपितेनवञ्चितानां मतमतितुच्छतरं पूर्वपक्षतया लिखितमात्मनो दुर्मतित्वप्रकटनाय  ।
     इह पादाहतं यदुत्थायेत्यादौ "क्वचिद्बाध्यतया ख्यातिः, इत्याक्तनयेन "भ्रम धार्मिकऽ इत्यादिवत्"दृष्टिं हे प्रतिवेशिनीऽ त्यादिवच्च लक्षणा मास्तु "कोकिलोऽहऽ मित्यादौ वाच्यस्यासम्भवित्वे अन्तश्छिद्रेत्यादाववयवस्यासम्भवित्वे कथं न लक्षणेति  ।
     अत्रोच्यते, यत्र खलु कोकिलोऽहमित्यादौ वाक्यबोधस्तत्रोत्पत्स्यमानान्वयबाधहेतुका कथं लक्षणा ? यच्च तैरेव दर्शितं  ।
     श्रुतान्वयादनाकाङ्क्षमित्यादि  ।
     किञ्चात्रोदाहरणे अन्तश्छिद्राणीत्यादौ वा यदि लक्षणा तदा शुद्धा गौणी वा, नाद्या  ।
     तस्याः सादृश्येतरसम्बन्धमूलत्वात् ।
     यदि द्वितीया सापि सारोपा साध्यवसाना वा, नाद्या विषयस्य निर्गोर्णत्वात् ।
     द्वितीया चेदतिशयोक्तिरस्तु किमलङ्कारान्तरकल्पनया  ।
     कथं वा पदमात्रान्वयबोधहेतुकाया वाक्यबोधे प्रवेशः  ।
     इह खलु प्रभुप्रभृतिषु केनचिदभिसन्धानेन कर्त्तव्योर्ऽथस्तात्पर्य्यम्, गोपनेनाभिमतकार्य्यनिवेदने  ।
     अत एवात्र समासोक्तिवद्व्यवहारसमारोप इति प्राच्याः  ।
     तथाहि "अयं रत्नाकरोऽम्भोधिरित्यसेवि धनाशयेऽ त्यादौ प्रकृतराजविषयकोऽम्भोधिव्यपदेशः प्रकृतेन तन्निष्ठसुशब्दप्रतिपादनाल्लक्ष्यगाम्भीर्य्यादिगुणाद्यतिशयस्य लक्षणाफलस्य प्रतिपत्तये किन्तु अभिलषितं तत्सेवार्थं वाच्यार्थमलब्ध्वा प्रत्युतानिष्ठप्राप्तेः  ।
     सुशब्दरचनाया एवं कोकिलोऽहमित्यादावपि कुत्रचित्कोकिलव्यपदेशः  ।
     कस्मिंश्चित्प्रस्तुते महापुरुषे हीनस्य मत्सरो न युक्त इति बोधनाय तुल्येऽप्रस्तुते तुल्याभिधाने च लक्षणायां "जं दे लिहिण मा असीत्यादौ सुप्रसिद्धे तैरभ्युपगते व्यञ्जनाविषयत्वेऽपि लक्षणा स्यात् ।
     अन्तश्छिद्राणीत्यादौ अप्यन्तश्छिद्रादीनां कमलनालगुणभङ्गुरीकरणादेरसम्भवात्कथमन्वयोपपत्तिरिति चेत्, अत्राहुश्चण्डीदासपण्डिताः "अत्र बाह्यस्य प्रस्तुतपरत्वात्प्रारम्भात्प्रकृत्यैव वाच्यार्थवेलय्तत्समर्पणेन प्रतीतेर्न दूष्यत इति  ।
     " अत एवात्र सर्वेष्वपि भेदेषु प्रस्तुताभिधानस्य युक्तताप्रकाशनायालङ्कारसर्वस्वकृताप्युक्तं  ।
     "इहाप्रस्तुतवर्णनमेवायुक्तमप्रस्तुतत्वात् ।
     प्रस्तुतपरत्वे तु कदाचित्युक्तं स्यादिति  ।
     यदि "चान्तश्छिद्राणीऽ त्यादौ लक्षणा तदा तत्र मुख्यार्थबाधे वाक्यार्थान्वयोपपादकं किं नाम लक्ष्यते कुटुम्बे दुश्चरितानीति रूपोऽप्रस्तुतोर्ऽथश्चेत्तस्यापि न कमलनालभङ्गुरीकरणमपास्तं  ।
     यच्चैषां मान्यानां मते बहुतरमस्खलितमवधार्य्यापि किञ्चित्किञ्चिदेव दूषणमुद्धुष्यते तत्र ध्वनिकारप्रभृतिचण्डीदासपण्डिताचार्यवर्यप्रयत्नप्रणीतविमलतरप्रमेयजातभङ्गभीरुणा तदतिक्षमध्वमविध्वस्तबुद्धयो विभुधाः  ।
     यच्च तैरेव---
     "का त्वं कुन्तलमल्लकीर्त्तिरहह क्वापि स्थिता न क्वचित्सख्यस्तास्तव कुत्र कुत्र वद वाग्लक्ष्मीरुचः सम्प्रतिऽ वागाप्ता चतुराननस्य वदनं लक्ष्मीर्मुरारेरुरः- कान्तिर्मण्डनमण्डलं मम पुनः नाद्यापि विश्रामभूः  ।
    ऽ इति क्वचित्प्रश्रोत्तरिकया कल्पयित्वा "वर्णनीयस्य लेशोद्दिष्टस्य लक्ष्यते" इत्यप्रस्तुतप्रशंसादिविशेषस्य लक्षणं लिखित्वा तदुदाहरणत्वेन दर्शितं तदस्माभिरुपेक्षणीयं  ।
     अत्र हि प्रश्रोत्तरिकाभावेन भवने वस्तुषु न व्यवहारसमारोपेण समासोक्तिं प्रयोजयति  ।
     वाच्योर्ऽथो द्विविधः, स्वतः सम्भवी प्रौढक्तिसिद्धश्चेति प्रसिद्धं  ।
     तत्र प्रौढोक्तिसिद्धार्थस्यालङ्कारत्वे "सज्जै सुरै " ( हि ) मासो इत्याद्यर्थानामाप्यलङ्कारत्वप्रसङ्गः  ।
     कुन्तलेश्वरस्य वागादीनां चतुराननादिगमनेन "योऽनुभूतः कुरङ्गाक्ष्या" इत्यादिवन्निदर्शना इह  ।
     ह्यध्यवसायस्य सिद्धेत्वन निर्देशात्शब्दमूलातिशयोक्त्यलङ्कारपरिकल्पनं  ।
     तथाप्यत्र निदर्शनाविवेकप्रस्तावे उक्तम्---उपमापरिकल्पनं निदर्शनेति लक्षणे उपमापदं सादृश्यमात्रवाचकमिति  ।
     अत एवालङ्कारसर्वस्वकृताप्युक्तं  ।
     सम्भवतासम्भवता वा वस्तुसम्भन्धेन गम्यमानं प्रतिबिम्बकरणं निदर्शनेति  ।
     तथाच पद्भ्यां हंसगतिरित्यादौ सोऽपि तदाननरुचमित्यादौ च प्रतिकल्पना  ।
     "मरकतमयमेदिनीषु भानोस्तरुविटपान्तरपातिनो मयूखाः  ।
     अवनतशितिकण्ठकण्ठलक्ष्मीमिह दधति स्फुरिताणुरेणुजालाः"  । ।
     इत्यत्र च तथाभूतभूमिषु अवनतशितिकण्ठकण्ठानां सम्भवापत्तेः उत्प्रेक्षाकल्पने प्रकृतोदाहरणं वातिशयोक्तिकल्पने निदर्शनायां न विरोधः  ।
     किञ्च एकैकस्य वागादे राजनि चतुराननादौ च भवनात् ।
     ********** टीका संपूर्णा **********
अस्याश्च समासोक्तिवद्व्यवहारसमारोपप्राणत्वाच्छब्दशक्तिमूलाद्वस्तुध्वनेर्भेदः  ।
उपमाध्वनावप्रस्तुतस्य व्यङ्ग्यत्वं  ।
एवं समासोक्तावपि  ।
श्लेषे तु द्वयोरपि वाच्यत्वं  ।
     ************* टीका *************
     #<विज्ञप्रियाः>#

     (वि, ब) ननु "पन्थिअ" इत्यादौ यः शब्दशक्तिमूलो वस्तुध्वनिरुक्तस्तत्र उपभोगक्षमत्वे सति यत्स्थित्यनुमितिरूपं वस्तुव्यङ्ग्यमुक्तं तत्र वक्त्र्या उद्देश्यत्वेन तदेव प्रस्तुतं वाच्यार्थस्त्वप्रस्तुतः  ।
     तथा च तत्राप्रस्तुतप्रशंसात्वमेवापतितमित्यतस्ततोऽस्या भेदमाह  ।
     वस्तुध्वनौ तथा स्थित्यनुमतिर्व्यङ्ग्या  ।
     न तत्र वाच्यस्य व्यवहारस्य व्यङ्ग्यपुरुषादौ समारोपस्य प्राणत्वाच्च तत्कारकत्वादित्यर्थः  ।
     अत्र च शब्दशक्तिमूलादित्युपलक्षणं  ।
     "दृष्टिं हे प्रतिवेशिनी" त्यादावपि यद्भाविनखक्षतगोपनं व्यङ्ग्यम्, तदपि वक्त्र्या उद्देश्यत्वेन प्रस्तुतं  ।
     वाच्योर्ऽथोऽप्रस्तुतस्तत्राप्येव मस्याः प्रसक्तिरेवं समाधानं च बोध्यं  ।
     उपमाध्वनौ समासोक्तौ शब्दश्लेषालङ्कारे तस्याः प्रसक्तिरेव नास्तीत्याह---उपमाध्वनाविति  ।
     अत्र ह्यप्रस्तुतो वाच्यः  ।
     उपमाध्वनिसमासोक्तौ चाप्रस्तुतो व्यङ्ग्य एवेति तयोर्नास्याः प्रसक्तिः  ।
     श्लेषेऽपि नास्याः प्रसक्तिरित्याह  ।
     श्लेषेणाप्रस्तुतव्यञ्जनत्वे सति ह्यप्रस्तुतप्रशंसा  ।
     श्लेषे तु द्वयोरप्यर्थयोर्वाच्यत्वमित्यर्थः  ।
     #<लोचनाः>#

     (लो, ई) सम्प्रति सुमतिवेद्यमस्या ध्वन्यलङ्कारविवेकं दर्शयति--अस्याश्चेति  ।
     अस्याः अप्रस्तुतप्रशंसायाः शब्दशक्तिमूलाद्वस्तुध्वनेर्भेदः  ।
     तथाहि "भुक्तिमुक्तिकृदेकान्त" इत्यादौ यदागम इत्यत्र सच्छास्त्रे न सत आगमनरूपस्यार्थस्य व्यवहारः समारोप्यते, किन्तु रहस्यगोपनार्थमेव व्द्यर्थपदपयोगः, ततोऽसा भेद इति भावः  ।
     वाच्यत्वमनिर्द्धारितत्वेनेति शेषः  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

#<अत्रापराधकरणस्य क्रियात्वं हेतुत्वं चेति तथोक्ता  ।
उपलक्षणमि त्येतत्सजातेरप्येवमेव द्रष्टव्यं  । । ८.४१  । ।
एवं प्रकाराः कतिचिदुत्प्रेक्षायां निरूपिताः  ।
उत्तरे चतुरोक्तेषु लक्षणीया विचक्षणैः  । । ८.४२  । ।
अप्रस्तुतप्रशंसा स्यादस्तोत्व्यस्य या स्तुतिः  । । ८.४३  । ।>#

यथा
धन्यास्ते गिरयो जयन्ति यदमी श्रीसिङ्गपृथ्वीपतेर्- यातव्या नहिभूभृतोऽप्यलमयं राजापि चन्द्रस्सखी  ।
तत्र श्रीभरितान्यपि क्षितिरुहां बृन्दानि भाग्याधिका- न्युद्दण्डीकृतपुण्डरीकमहिमाप्येकं कृतार्थ सरः  । । ८.*७४  । ।
अत्रापि जिगीषोर्नायकस्य यातव्यपक्षस्थितेर्मूर्धाभिषिक्त्तैरात्मनिन्दायां प्रस्तुतायामप्रस्तुतानां गिरिचन्द्रसरसां प्रशंसनं विहितमिति सेयमप्रस्तुतप्रशंसा  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)
#<किञ्चिदुक्तावप्रस्तुतप्रशंसा  । । सूत्र ४,३.४  । ।>#

उपमेयस्य किञ्चिल्लिङ्गमात्रेणोक्तौ समानवस्तुन्यासे अप्रस्तुतप्रशंसा  । यथा ----
     %<लावण्यसिन्दुरपरैव हि काचनेयं
     यत्रोत्पलानि शशिना सह संप्लवन्ते  ।
     उन्मञ्जति द्विरदकुम्भतटी च यत्र
     यत्रापरे कदलिकाण्डमृणालदण्डाः  । ।>%

अओरस्तुतस्यार्थस्य प्रशंसनमप्रस्तुतप्रशंसा  । ।४ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

१४. अप्रस्तुतप्रशंसा
॥ कारिका २५४ ॥
.   .   .   .   .   .   .   .   .   .   .   .   .   .   .   .   ... अप्रासङ्गिकस्य वाक।
प्रासङ्गिककथायां स्यादप्रस्तुतप्रशंसनम् ॥
अप्रासङ्गिकस्याप्राकरणिकस्यार्थस्य वाक्कथनं यत्प्रासङ्गिककथायां तदप्रस्तुतप्रशंसा स्यात।
वाक्कथनमिति । एतदेव प्राचीनैर्लक्षिताल्लक्षणात्भेदस्फुटीकरणम् । एवमपि प्रकाशकृतां “तदन्यस्य वचम्” पदेन, यदाहुं सङ्केतकृतम्, “अत्र वर्णना न स्तुतिम्” इति । “अप्रस्तुतस्य प्रस्तुतपरा प्रशंसावचम्” इत्यभिधानम् । अलङ्कारान्तरेष्विव अत्रापि श्लेषश्चारुत्वावहम् । परं नात्र सर्वत्र श्लेषगर्भत्वमनुमापकं लिङ्गम् । “व्याज इत्यतोऽप्रस्तुतात्प्रस्तुतं चेत्मन्यत” इति दर्पणकृतां लक्षणाच्च नेदमूहनीयं यत्प्रतीयमानरूपेणैवास्याविर्भावम् । वाच्यरूपेणाप्यस्य स्थितिं सम्भवति । कुत्रचित्प्रतीयमानच्छाया भूषाविच्छित्तिर्यथा, कुतं समागच्छसि इत्याद्युपरि दर्शिते सन्दर्भे ॥
॥ कारिका २५५ ॥
कार्यकारणसामान्यविशेषेषु तदन्यगीम् ।
प्रस्तुतेषु च तुल्ये च तुल्यगीं पञ्चधैव तत॥
तदप्रस्तुतप्रशंसनं प्रस्तुतेषु कार्यादिषु तदन्यगीं कारणादिनिरुक्तिम्, चकारादन्येषामप्रस्तुतप्रसङ्गतुल्ये प्रस्तुते तुल्यस्याप्रस्तुतस्य गीश्चेति पञ्चधा । कार्ये कारणकथनम्, कारणे कार्यकथनम्, सामान्ये विशेषकथनम्, विशेषे सामान्यकथनम्, तुल्ये तुल्यस्याप्रस्तुतस्य कथनमित्यर्थम् । क्रमेणोदाहरणानि—

गेहेन किं तेन सदासितेन 
दिनैर्वृथा तैं किमु यापितैर्वा ।
न यत्र मे चन्द्रकशेखरस्य 
यागोदयं सिध्यति साधु साध्व्यम् ॥८.५६॥
अत्र गृहान्निशि कच्चिद्वनाय गच्छामीति कार्ये प्रश्ने प्रस्तुतेऽप्रस्तुतस्य तत्कारणस्य प्रशंसा ।
कुतं समागच्छसि राधिके 
तं यत्र स्थिता तस्य मुखं निरीक्षे ।
क्व यासि मुग्धाक्षि समं सखीभिर्
न कस्य पुष्पावचयो ह्यभीष्टम् ॥८.५७॥
अत्र कुत आगच्छसि क्व यासीति प्रश्ने प्रस्तुतेऽप्रस्तुतस्य तस्य तत्कारणस्य तन्मुखावलोकनस्य पुष्पवचयस्य च प्रशंसा । यत्र तन्मुखावलोकनं भवति तत्रैव यामम्, पुष्पावचयस्तु व्याज इति ध्वनिम् ।
अस्ताचलं चुम्बति भानुबिम्बे 
गृहे गृहे गोकुलसुन्दरीणाम् ।
दिव्यानुलेपाभरणाम्बराणि 
समाह्रियन्ते परितं सखीभिम् ॥८.५८॥
अत्र तदागमने प्रस्तुते कारणे कार्यमुक्तम् ।
अन्तर्लतागृहमनल्पतमं तमिस्रं 
आलिङ्ग्य सा तव तनुभ्रमतो वसन्तो ।
दैवोदितेन्दुकिरणैर्विरतेऽथ तस्मिन्
मा गां प्रिय त्वमिति सीदति कृष्ण राधा ॥८.५९॥
अत्र तदाकारेऽपि सानुरज्यतीति सामान्य विशेषकथनम् ।
अनुरागिवधूमनोज्वर
क्षतये त्वं ननु कृष्ण भेषजम् ।
स कृतो स सुहृत्स वत्सलं 
सुहृदाधिप्रतिकारको हि यम् ॥८.६०॥
अत्र त्वां नीत्वा यदि तस्या विरहज्वरं नाहं शमये तदा सोऽपि न भविष्यति । अहं च न कृतिनो न सुहृन्न वस्तला । तस्यां मनोज्वरशमनं विना तद्रूपेण भेषजेन न सम्पत्स्यते । तस्मात्त्वं शीघ्रमेव गन्तुमर्हसीति विशेषे प्रस्तुते सामान्यकथनम् ।
तुल्ये प्रस्तुते तुल्याप्रस्तुतस्याभ्धानेऽस्य त्रयं प्रकारां श्लेषसमासोक्तिसादृश्यरूपाम् । क्रमेणोदाहरणानि—

न दोषदर्शी भवितैव विद्वान्
वपुम्स्वभावेन सतां वपुम्षु ।
युज्येत फेनादिभिरमुदोषैर्
अघौघविध्वंस्यपि गाङ्गमम्बु ॥८.६१॥
एष श्लेषरूपम् । 
यथा—

लोलोऽपि पाणिविवशोऽपि तमम्स्वरूपोऽप्य्
आक्षिप्यतां सुसुखि न भ्रमरं कदापि ।
जात्यैव खेलनपरो व्रततोर्भवन्यम्
सारग्रही भवति तासु महागुणज्ञम् ॥८.६२॥
अत्र कृष्णस्य मानिन्याश्च तुल्ययोर्भ्रमरमालत्योरभिधाने श्लेषरूपम् ।
हंहो प्रेम तवायशो विरचितं सद्योऽविनिर्गच्छता
येनानेन हतेन जीवितमिदं तद्येन सन्धार्यते ।
तस्यैवावधिवासरस्य सुमहान्दोषं शरीरान्तरे 
तत्प्राप्तौ समयोऽधिकं किमवधावित्थं न येनोह्यते ॥६३॥
अत्र समासोक्तिरूपम् ।
यथा—

किं चातकीरपि रसस्पृहयैकताना 
वर्षन्तमम्बुदमपि स्ववशे नयन्तौ ।
वात्ये विधाय दृगगोचरमेतमासां
छन्नेन राजसि रजोभिरनेन कामम् ॥८.६४॥
अत्र रासासक्तानां गोपसुभ्रुवां कृष्णेन सम्भुक्तायाश्च मुख्यतमायां प्रस्तावे चातकीनां नायिकात्वम्, वात्यायाश्च प्रतिनायिकात्वं विशेषणमाहात्म्यादेवागम्यते । इति समासोक्तिरूपम् ।
चन्द्रादिनानाविधरम्यवस्तुनं 
सौन्दर्यमादाय मुखादि निर्ममे ।
यस्यां स्मरेण स्वयमेव तामसौ 
हिनस्ति तैरद्य हरे त्वया विना ॥८.६५॥
यथा वा—

किं केतकीं पुनरपि श्रयतां विदग्ध
भृङ्गो ययाश्वभिपतन्नभिनम्र एव ।
विद्धं सकण्टकभरैरददानयैव 
सङ्गं यदेष नलिनेषु ययौ विहर्तुम् ॥८.६६॥
तत्र कलहान्तरितायां कृष्णस्य च प्रस्तावे केतकीभृङ्गयोरभिधाने सादृश्यरूपम् ।
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara
39. Alankara adhyaya agni purana

प्रतिषेध इवेष्टस्य यो विशेषाभिधित्सया ।
तमाक्षेपं ब्रुवन्त्यप्रस्तुतस्तोत्रमिदं पुनम् ।
अधिकारादपेतस्य वस्तुनोऽन्यस्य या स्तुतिम् ॥१२॥
40. Bharata - nATyashAstra
